
 

 

 
 
 
 
 

Vendinám 

Hvernig á að byrja? 
 
 
 
 

Sverrir Marinó Jónsson 

 
 
 
 
 

 
Lokaverkefni til M.Ed.-prófs 

Kennaradeild 

 





 

 

 

 

 

 

 

 

Vendinám 

Hvernig á byrja? 

 

 

 

Sverrir Marinó Jónsson 

 

 

 

 

 

 

 

 

 

 

Lokaverkefni til M.Ed.-prófs í náms og kennslufræði 

Leiðbeinandi: Michael Dal 

 

Kennaradeild 

Menntavísindasvið Háskóla Íslands 
Október, 2014 

  



 2 

 

 

 

 

 

 

 

 

 

 

 

 

 

 

 

 

 

 

 

 

 

 

Vendinám. Hvernig á að byrja? 

 

Ritgerð þessi er 30 eininga lokaverkefni til meistaraprófs við 

Kennaradeild, Menntavísindasviði Háskóla Íslands. 

 

© 2014 Sverrir Marinó Jónsson 

Ritgerðina má ekki afrita nema með leyfi höfundar. 

 

Prentun: Háskólaprent 

Reykjavík, 2014 



 

3 

Formáli 

Ritgerð þessi er 30 eininga meistaraprófsverkefni lagt fram til fullnaðar 

M.ED.- gráðu í náms- og kennslufræði, með upplýsingatækni og miðlun sem 

kjörsvið frá Háskóla Íslands, Menntavísindasviði. Vægi ritgerðarinnar er 30 

ECTS einingar. 

Heitið á verkefninu er Vendinám. Hvernig á að byrja? Í upphafi var 

vinnuheitið spegluð kennsla (e. flipped classroom) notað, en síðar var 

ákveðið að nafnið vendinám væri betri þýðing fyrir enska heiti orðsins.  

Markmið ritgerðarinnar er að skoða og kanna hvernig íslenskir og 

erlendir kennarar nota kennsluaðferðina vendinám. Höfundur er sjálfur 

kennari og notar vendinám í starfi sínu, og hefur mikinn áhuga á þessu 

viðfangsefni.  

Leiðsagnarkennarinn var Michael Dal, lektor við Háskóla Íslands, og fær 

hann þakkir fyrir góðar ábendingar og samstarfið. Guðrúnu Geirsdóttur, 

dósent við Háskóla Íslands, vill höfundur þakka fyrir sérfræðikunnáttu, sem 

nýttist höfundi vel við að skrifa um vendinám.  

Ágrip 

Meginmarkmið ritgerðarinnar var að skoða kennsluaðferðina vendinám. 

Markmið var að athuga hvernig hún er uppbyggð, hvað kennarar þurfa að 

hafa í huga við notkun vendináms og hvernig íslenskir og erlendir kennarar 

nota hana.  

Rannsóknarspurningarnar voru: Hvað er vendinám? Hvernig er hún 

framkvæmd? Hvað ber að hafa í huga? Hvernig nota kennarar vendinám? 

Til að svara rannsóknarspurningunum ákvað höfundur að kanna viðhorf 

íslenskra kennara, sem nota vendinám í starfi sínu. Þátttakendur í 

rannsókninni voru 8 starfandi kennarar og auk þess var í rannsókninni fylgst 

með umræðuhópi 20 einstaklinga á twitter samskiptasíðunni á netinu, sem 

skiptust á skoðunum um vendinám.  

Helstu niðurstöður rannsóknarinnar voru, að íslenskir kennarar eru 

áhugasamir um að búa til myndbönd fyrir nemendur sína. Nokkrir kennarar 

notuðu eingöngu vendinám og vildu ekki fara að kenna aftur samkvæmt 

öðrum kennsluaðferðum. Rannsóknin sýndi einnig að vendinám minnkaði 

agavandamál í bekkjum og nemendur höfðu mikinn áhuga á 

vendinámsaðferðinni og hvöttu aðra kennara til að nota hana í tímunum hjá 

sér. Niðurstöður sýndu jafnframt að nemendur mættu fyrr í tíma og fóru 

seinna úr tíma. Þessi kennsluaðferð hefur gefist vel sem kennsluform fyrir 

nemendur og kennara. Sumir foreldrar notuðu vendináms fyrirkomulagið til 

að aðstoða nemendur við heimanámið.   

Abstract 

Flipped classroom 

The main goal of this paper was to examine the teaching methods of flipped 

classroom. The goal was to see how it is constructed, what teachers need to 

consider using flipped classroom, and how Icelandic and foreign teachers 

use flipped classroom in theirs classrooms. 

The research questions were: What is flipped classroom? How is it 

implemented? What teachers have to keep in mind? How teachers use 

flipped classroom? To answer this research questions, the author decided 

to conduct a study of Icelandic teachers, which use flipped classroom at 

work. Participants in the study were 8 teachers. The researcher also 

watched, as part of this research, a debate among 20 individuals on twitter 

networking sites online, where participants exchanged views about flipped 

classroom. 

The main finding was that Icelandic teachers where very potent to 

create videos for their students. Some teachers only use flipped classroom 

as teaching method, and do not intend teaching with other teaching 

methods. The study also showed that flipped classroom reduced 

disciplinary problems in class and students were very interested in flipped 

classroom and encouraged other teachers to use it in theirs classes. Finding 

also showed that students attended to classes earlier and the stayed longer 

after the class was done. This approach to teaching has worked well as a 

teaching model for students and teachers. Some parents used flipped 

classroom arrangements to help their children with the homework. 

1 Inngangur 

Meginmarkmið ritgerðarinnar er að gera grein fyrir vendinámi og möguleika 

sem hún gefur í kennslu. Þetta er m.a. gert með því að kanna viðhorf nokkra 

kennara til vendináms.  

1.1 Vendinám sem kennslufyrirkomulag 

Í vendinámi er hefðbundnum kennsluháttum snúið við þ.e. þekkingu er 

miðlað til nemenda t.d. með myndböndum utan kennslustunda en 

kennslustundir nýttar til að gefa nemendum kost á að vinna með 

þekkinguna. Hlutverk myndbandanna er að útskýra vel það efni sem verið 

er að fjalla um, á þann hátt að nemendur séu færir um að átta sig á því hvað 

er verið að fjalla um og skilja það. Myndböndunum er einnig ætlað að efla 

skilning á ákveðnum hluta af námsefninu og um leið að efla áhuga nemenda 

og forvitni til að fræðast nánar um námsefnið. Myndbönd kennara þurfa að 

uppfylla kröfur um að vekja áhuga nemenda, að útskýra, vekja til 

umhugsunar og efla frásagnargáfu þeirra. Kröfur til nemenda eru ekki 

minni, þar sem nemendur verða að fylgjast með og hlusta á það sem fram 

fer á myndböndunum og skoða vel hvað verið er að kenna. Kennarar biðja 

nemendur oft að skrá hjá sér það sem fram kemur á myndböndunum og 

hugsa um hvað fór fram til að hægt sé að skapa góða umræðu um efnið í 

kennslustund (Ingvar Sigurgeirsson, 1999).  

Innlagnir eru mikilvægur þáttur í því að nemendur skilji efni sem verið er 

að kenna. Vel skipulagðar innlagnir eru grunnur námsferilsins. 

Grunnskólakennarar koma með stuttar útskýringar á námsefninu, sem 

nemendur koma til með að vinna með í kennslustundum (Ingvar 

Sigurgeirsson, 1999). Í staðin fyrir hefðbundna innlögn kennarans í 

kennslustundum tekur kennari innlögnina upp á tölvutækt form þegar 

notast er við vendinám og sendir nemendum sínum rafrænt, þannig að hún 

er aðgengileg fyrir nemendur á internetinu. Innlögnin getur verið í formi 

myndbands um tiltekið efni eða margmiðlunarefni, sem nemandi horfir á 

heima hjá sér eða annars staðar þar sem aðgengi er að internetinu. 

Námsefnið er hægt að vista á heimasíðu, diskum, minnislyklum eða símum 

nemenda (Bergmann og Sams, 2012). 

1.2 Ástæða höfundar fyrir efnisvalinu 

Höfundur ákvað að fjalla um vendinám í þessari ritgerð, þar sem hann er 

sjálfur starfandi kennari og hefur áhuga á að nýta sér þetta 

kennslufyrirkomulag. Höfundur hefur starfað sem grunnskólakennari frá 

haustinu 2013 og kennt smíði og upplýsingatækni. Þegar höfundur hóf að 

starfa sem grunnskólakennari taldi hann kennsluaðferðina vendinám vera 

þá kennsluaðferð, sem hann vildi nýta í kennslunni, eftir að hafa kynnt sér 

ýmsar kennsluaðferðir sem hægt er að nota. Byrjað var á því að afla 

upplýsinga um vendinám og kanna hvernig best væri að nota hana í kennslu 

og fljótlega sást að umræðan um hana var farin að aukast og fleiri kennarar 

voru áhugasamir um að taka upp þessa kennsluaðferð. Höfundur er að byrja 

að nota vendinám í sínum kennslugreinum og er ætlunin að þróa hana enn 

frekar út frá niðurstöðum þessarar ritgerðar.  

Vendinám heillaði höfund mikið. Höfundur var ekki afburðanemandi 

sjálfur og átti stundum í erfiðleikum með að skilja námsefni, sem kennari 

var að fara yfir og þurfti höfundur stundum að hafa sig allan við að ná því 

sem kennari var að kenna. Þegar höfundur hafði fræðst um vendinám taldi 

höfundur að slíkt kennslufyrirkomulag hefði auðveldað honum námið. 

Höfundur ákvað að nota vendinám fyrir sína nemendur, til að koma til móts 

við þarfir allra nemenda. Höfundur vonar að hann eigi eftir að læra mikið af 

ritun þessarar ritgerðar um vendinám og muni þekking hans aukast um 

hana. Með aukinni þekkingu vonar höfundur að hann verði betri kennari og 

nemendur verði áhugasamari um námsefnið. Einnig vonast höfundur til 

þess að þessi ritgerð verði öðrum kennurum lærdómur um hvað vendinám 

er og hvernig hægt er að byrja að nota hana.  

 

1.3 Rannsóknarspurningar og efnistök ritgerðarinnar 

Rannsóknarspurningarnar sem leitast verður við að svara eru:  

Hvað er vendinám?  

Hvernig er hún framkvæmd?  

Hvað ber að hafa í huga?  

Hvernig nota kennarar vendinám? 

Efnistök ritgerðarinnar hefst á að því að fjallað verður um vendinám út 

frá fræðilegum sjónarmiðum. Í framhaldi af því verður fjallað um 

rannsóknina, sem höfundur mun framkvæma og í lokin verður umræða um 

viðfangsefnið og ályktanir dregnar af niðurstöðum rannsóknarinnar með 

stuðningi fræðilega hluta ritgerðarinnar til að svara 

rannsóknarspurningunum sem settar eru fram. 

2 Vendinám 

Meginhlutverk grunnskóla er að stuðla að almennum þroska nemenda, að 

sjá til þess að nemendur vinni í hvetjandi námsumhverfi þar sem nemendur 

njóta öryggis og geta nýtt hæfileika sína við öll verkefni. Nám nemanda í 

grunnskóla skal taka mið af þroska hans, persónugerð, hæfileika, getu og 

áhugasviði. Þar með gerir aðalnámskrá grunnskóla kröfu á kennara að hann 

leggi sig fram við að kynnast nemendum sínum og geti gert sér grein fyrir 

hvaða námsaðferðir henta þeim (Aðalnámskrá grunnskóla, 2013, bls 42).  

2.1 Kennsluaðferðir og nám 

Kennsluaðferðir eru jafn ólíkar og þær eru margar. Forsendur og markmið 

eru mismunandi og stefnur skóla geta haft áhrif á hvaða kennsluaðferð er 

notuð í hverjum skóla. Fas, framkoma og verklag kennara er mismunandi og 

hefur það áhrif á hvernig  kennsluaðferðirnar eru framkvæmdar (Ingvar 

Sigurgeirsson, 1999). 

Áður en haldið er áfram verður að skilgreina kennsluaðferð. Stuðst er við 

skilgreiningu Ingvars Sigurgeirssonar í bókinni Litróf kennsluaðferðanna.  

Það skipulag sem kennarinn hefur á kennslu sinni, samskiptum 

við nemendur, viðfangsefnum og námsefni í því skyni að 

nemendur læri það sem að er keppt (Ingvar Sigurgeirsson, 

1999).  

Hér verður ekki fjallað um það hvaða kennsluaðferð er mest notuð í 

skólum í dag eða hver er talin vera besta kennsluaðferðin. Farið verður yfir 

helstu kennsluaðferðir og hvað einkennir hverja og eina. 

Kennsluaðferðunum hefur verið skipt niður í níu flokka. Það er ágreiningur 

um í hvaða flokk hver kennsluaðferð á að fara. Ekki er farið yfir þá umræðu 

heldur verður stuðst við þá flokkaskiptingu sem Ingvar Sigurgeirsson notar í 

sinni bók um Litróf kennsluaðferðanna. Ingvar skiptir kennsluaðferðunum í 

níu flokka og verða þeir útskýrðir nánar í töflu 1 (Ingvar Sigurgeirsson, 

1999).  

Tafla 1  Kennsluaðferðum skipt niður í níu flokka  

 

Flokkar kennslu-aðferðar Dæmi um kennslu-aðferðir 

1. Útlistunarkennsla Fyrirlestrar, smáfyrirlestrar, sýnikennsla, 
sýningar, 
skoðunarferðir, fræðslumyndir, 
hlustunarefni 

2. Þulunám og þjálfunaræfingar Þulunám,  yfirheyrsla, endur-tekninga-
æfingar, spurningahríð, skriflegar æfingar, 
vinnubókarkennsla, vinnublaðakennsla, 
„töflukennsla“, „lesið, spurt og spjallað“, 
yfirferð námsefnis, tvenndarvinna, námspil, 
boðnámsaðferðir, þjálfunarforrit 

3. Verklegar æfingar Verklegar æfingar 

4. Umræðu- og spurnaaðferðir Samræðuaðferðir, spurnar-aðferðir, 
þankahríð, 
umræðuhópar, málstofur, 
pallborðsumræður,  
málfundir, „réttarhöld“ 

5. Innlifunaraðferðir og tjáning Frásögn – sagnalist, sjónsköpun, hugarflug 
með leiðsögn, leikræn tjáning, myndræn 
tjáning, tónlist, 
söngur, dans, hreyfing, skrifleg tjáning, ritun 

6. Þrautalausnir Rökþrautir og heilabrjótar, ef-aðferðin, 
álitamál, 
Þrautalausnarforrit, hlutverkaleikir, 
hermileikir 

7. Leitaraðferðir Kannanir, vettvangsathuganir, viðtöl, 
gagnagreining, 
tilraunir, efnis- og heimildakönnun 

8. Hópavinnubrögð Hópaverkefni, samvinnunám, „Einn – fleiri – 
allir„, 
púslaðferðin, efniskönnun í vinnuhópum 

9. Sjálfstæð skapandi viðfangsefni Þemanám,  sviðsetningarverkefni, 
söguaðferðin, 
Landnámsaðferðin, raunveruleg 
viðfangsefni 

(Ingvar Sigurgeirsson, 1999, bls. 47-49) 

Vendinám er fjölbreytt kennsluaðferð sem gefur nemenda og kennara 

frelsi til að nota kennslustundina á sem fjölbreytilegastan hátt. Því er erfitt 

að setja vendinám í einn tiltekin flokk (Ingvar Sigurgeirsson, 1999).  

Hefðbundin kennsla í skólum getur verið mismunandi ef farið er yfir 

kennsluaðferðirnar. Margar aðferðir eru til að koma ákveðnu efni sem best 

til skila eins og sjá má á töflu 1. Í einni kennslustund geta tvær til þrjár 

kennsluaðferðir verið notaðar við kennslu. Hlutverk kennarans er að koma 

ákveðnu efni til skila og hlutverk nemandans er að reyna að skilja það og 

sýna þann skilning með því að klára ákveðin verkefni (Ingvar Sigurgeirsson, 

1999).  

Námsmat er hugtak sem er mikið notað í skólum. Námsmat er notað til 

að meta árangur nemenda og til þess að meta framvindu nemenda yfir 

kennslutímabilið (Ingvar Sigurgeirsson, 1998). Til eru margar leiðir til að 

meta námsframvindu nemenda, s.s gátlistar, matslistar, námsmöppur, próf 

og fleiri matsleiðir (Ingvar Sigurgeirsson, 2014). Með tilkomu vendináms er 

svigrúm til að koma með fljölbreyttari námsmöt. Möguleiki er á að 

nemendur komi með sínar eigin aðferðir til að sýna skilning sinn á námsefni 

sem verið er að fjalla um. Nemendur vilja hugsanlega semja lag um ákveðið 

efni eða búa til tölvuleik úr efninu til að sýna skilning sinn (Bergmann og 

Sams, 2012).  

 

2.2 Vendinám 

Vendinám hefur verið valið sem íslensk þýðing á flipped classroom en 

ekki vendikennsla þar sem nemandinn er miðdepillinn ekki kennarinn.   

Hugtakið vendinám (e. flipped classroom) er skilgreint á þennan hátt á 

heimasíðu Keilis. Miðstöð vísinda, fræða og atvinnulífs: 

Með vendinámi/speglaðri kennslu er átt við að hefðbundinni 

kennslu er snúið við þar sem fyrirlestrar og kynningar kennara 

eru vistuð á netinu. Nemendur geta horft og hlustað á 

kynningarnar eins oft og þeim sýnist og hvar sem þeim sýnist. 

Þá geta nemendur sent spurningar um efnið til kennara (eða 

annarra nemenda í hópnum) og fá svör á netinu sem öllum eru 

opin. Þá eru nemendur hvattir til að nota netið til að finna 

heppilegt kennsluefni. 

Kennslustundir í skólanum verða fyrir vikið öðruvísi. Þar vinna 

nemendur verkefnin, oftast saman í hóp, og kennarar aðstoða 

eftir þörfum við úrlausnir. Þar sem þetta form hefur verið reynt 



 16 

virðist lærdómurinn verða lifandi ferli sem virkjar nemendur á 

skemmtilegan hátt. Nám er alltaf á ábyrgð nemenda og 

undirbúningur fyrir verkefnatímana í skólanum er 

nauðsynlegur til þess að vinnan í skólanum nýtist á virkan hátt. 

(Keilir. Miðstöð vísinda, fræða og atvinnulífs, e.d.).  

Með vendinámi horfa nemendur á fyrirlestur heima hjá sér í gegnum 

tölvu eða önnur sambærileg tæki. Kennarar geta beðið nemendur sína að 

skrifa niður spurningar eða punkta hjá sér á meðan þeir horfa á 

fyrirlesturinn. Sumir nemendur fara inn á spjallsíður og spjalla saman um 

efnið eftir að hafa horft á fyrirlesturinn. Í kennslustundum fara fram 

verkefni í tengslum við fyrirlesturinn. Verkefnin geta verið hópaverkefni, 

þemaverkefni, einstaklingsverkefni eða verklegar æfingar (Bergmann og 

Sams, 2012).  

Nemendur horfa á efnið á sínum hraða, geta stoppað, farið til baka eða 

farið áfram, allt eftir þeirra þörfum. Nemendur koma síðan í skólann og gera 

verkefni í tengslum við innlögn kennara, sem nemendur eru búnir að horfa 

á áður en kennslustundin hefst (Randall, Douglas og Nick, 2013).  

Með því að láta nemendur horfa á myndbönd áður en kennslustundin 

hefst er auðvelt fyrir kennara að hjálpa fleiri nemendum. Kennari getur haft 

fjölbreyttari verkefni eins og hópavinnu og fleiri verklegar æfingar. Til að 

nemendur geti haldið áfram með næsta verkefni verða þeir að ná þeim 

skilningi sem þeim er ætlað að ná. Kennari nær að hjálpa nemendum með 

því að vísa í ákveðinn part í myndböndum eða kanna skilning þeirra á 

námsefninu með því að spyrja nemendur leiðandi spurninga. Allt fer þetta 

eftir hugmyndaflugi kennarans og hvað hann er tilbúinn að gera með 

nemendum. Kennarinn getur alltaf vísað í myndbönd ef nemendur lenda í 

vandræðum og einnig getur kennari verið með ítarefni til taks fyrir þá sem 

ekki ná að skilja námsefnið (Centre, 2013). 

Í vendinámi þjóna myndböndin jafn mikilvægu hlutverki og verkefnin. 

Þau eru gerð af fræðimanni um ákveðið efni sem síðan eru send til 

nemenda í mismunandi myndformi. Með því að senda myndbönd rafrænt 

til nemenda þá hefur kennarinn meiri tíma með nemendum í 

kennslustofunni. Hann nær að hjálpa fleiri nemendum með spurningar, sem 

þeir eru í vandræðum með að skilja. Kennarinn hefur meiri tíma í 

kennslustund fyrir nemendur til að veita faglega þekkingu, til að nemendur 

geti klárað verkefnin sem sett eru fyrir (Centre, 2013).  

Með vendinámi geta nemendur tekið stjórn á sínu eigin námi. Þá er átt 

við að kennarar sem eru búnir að skipuleggja námsefni skólaársins með 

myndböndum og verkefnum tengdum þeim gera nemendum kleyft að halda 

áfram þegar þeir eru búin að klára ákveðinn þátt í náminu. Nemendur þurfa 

ekki að bíða eftir að allir nemendur séu búnir með sömu verkefni. Um leið 

og nemandi hefur náð tilskyldum árangri í hverjum þætti getur nemandi 

haldið áfram yfir í þann næsta. Þannig geta nemendur einnig æft 

skipulagningu ef þeir sjá að það verður mikið að gera á einhverjum 

tímapunkti geta nemendur séð hvað þarf að læra fyrir þann tíma og klárað 

verkefnin. Sumir þurfa meiri tíma en aðrir til að ná efninu. Nemendur geta 

horft á myndböndin eins oft og þeir vilja án þess að finna fyrir því að þeir 

þurfi að flýta sér vegna annarra nemenda sem eru fljótari með verkefnin 

(Bergmann og Sams, 2012).  

2.3 Sagan 

Salmann Khan er talinn vera upphafsmaður að vendinámi. En við leit 

höfundar komu þessar upplýsingar oftast fram um vendinám og verður 

byrjað á því að fjalla um Salman Khan.  

2.3.1 Khan Academy 

Salman Khan var stofnandi Khan Academy sem hefur sérhæft sig í að vera 

með kennslumyndbönd í stærðfræð en hefur verið að bæta við öðrum 

greinum með tímanum. Í dag eru samtökin með mikið af myndböndum sem 

kennarar nota við kennslu sína og vefurinn er í stöðugri þróun. Þegar 

notandi skráir sig inn þá tekur hann próf svo vefsíðan átti sig betur á því 

hvað þarf að kenna. Ef notandi getur ekki reiknað dæmið sem lagt er fyrir 

hann er heimilt að sleppa því. Þetta á ekki að vera þvingun heldur er 

makmiðið að hjálpa til við að kenna notandanum það sem hann kann ekki 

(Khan, 2014).  

Kennari getur skráð sig inn og búið til bekk. Með því að búa til bekk er 

möguleiki fyrir kennara að fylgjast með árangri nemenda sinna. Kennarar 

geta fylgst með því hvaða dæmi nemendur geta ekki reiknað eða hvort þeir 

horfa á myndböndin þegar þeir reikna dæmin og geta einnig fylgst með 

ýmsum fleiri þáttum hjá nemendum sínum. Kennarinn sér á tölfræðilegu 

formi árangur nemenda sinna. Það getur verið hvatning fyrir nemendur að 

sjá árangurinn í myndrænni framsetningu og fá svör við spurningum sínum 

strax. Nemendur sjá hvað þeir gera rangt og geta því lagfært það (Khan, 

2011).   

Áður en Khan stofnaði samtökin var hann sérfræðingur fyrir 

vogunarsjóð. Hann hafði lokið þrem háskólagráðum frá MIT og MBA gráðu 

frá Harvard. Hann byrjaði í ágúst árið 2004 að búa til myndbönd þegar 

frændi hans bað hann um að hjálpa sér með stærðfræði. Khan tók upp 

nokkra stærðfræðitíma fyrir frænda sinn og ákvað að setja þá á 

www.youtube.com, þannig að það væri auðvelt fyrir frænda hans að horfa á 

kennsluna og til að hann gæti horft aftur á kennsluna til upprifjunar. Eftir að 

hann setti fyrstu myndböndin á netið gerðist svolítið merkilegt. Frændi hans 

vildi frekar hafa hann á youtube heldur en í eigin persónu við kennsluna. 

Annað fólk fór að horfa á kennsluna og lærði líka það sem Khan var að 

kenna frænda sínum. Khan fékk mörg skilaboð um að loksins hefðu 

einstaklingar skilið stærðfræðidæmin, sem hann útskýrði á youtube 

myndböndunum. Á meðal þeirra sem sendu honum póst var foreldri 

einhverfs stráks, sem átti erfitt með að læra stærðfræði. Hann var búinn að 

reyna ýmsar leiðir til að læra stærðfræði og eftir að hafa horft á myndband 

Khan skildi hann það sem hann var að kenna. Foreldrarnir þökkuðu Khan 

fyrir að gera þessi myndbönd (Khan, 2011).  

Kennarar voru farnir að senda Khan póst um að þeir hefðu látið 

nemendur horfa á myndböndin hans heima fyrir og lagt síðan fyrir verkefni 

þeim tengdum í skólanum. Þessir kennarar voru farnir að nota myndbönd 

Khan við vendinám. Þetta allt vatt uppá sig og Khan hætti sem sérfræðingur 

hjá vogunarsjóðnum og stofnaði samtökin Khan Academy (Khan, 2014).  

  

2.3.2 Aaron Sams og Jonathan Bergmann 

Árið 2007 var Aaron Sams, kennari við Woodland Park High School, að 

skoða tímarit og rakst þar á hugbúnað sem tekur upp hljóð við glærur. 

Aaron sýndi samstarfskennara sínum, Jonathan Bergmann, greinina um 

þennan hugbúnað og þeim líkaði vel við hann. Vorið 2007 fóru þeir að taka 

upp kennslustundirnar sínar með þessum hugbúnaði, í þeim tilgangi að ná 

til allra nemenda sinna og setja á internetið (Bergmann og Sams, 2012).  

Slök mæting í kennslustundir hjá þeim var orðið að vandamáli. 

Kennslustundir þeirra voru í lok dags og nokkuð var orðið um að nemendur 

sáu sér ekki fært um að mæta á þessum tímum þar sem það stangaðist á við 

annað, eins og til dæmis íþróttaæfingar. Sams og Bergmann eyddu 

mikilvægum tíma í að fara aftur yfir efnið fyrir þá nemendur sem misst 

höfðu úr tíma og því auðvelduðu þessar upptökur ekki síður kennurunum, 

en nemendunum. Fyrirlestrarnir voru settir inn á www.youtube.com. Það 

var ekki erfitt fyrir þá að setja fyrirlestrana þar inn og auðvelt var fyrir 

nemendur að nálgast þá þegar þeim hentaði. Þeir nemendur sem voru að 

dragast aftur úr höfðu möguleika á að horfa á myndböndin og ná upp þeim 

tímum sem þeir hafa misst úr. Þetta var einnig gott fyrir þá nemendur sem 

http://www.youtube.com/
http://www.youtube.com/

náðu ekki öllu því sem sagt var í kennslustundinni sjálfri, að geta nálgast 

efnið aftur á þennan hátt og þegar þeim hentaði best.  

Eftir að Sams og Bergmann settu fyrirlestrana sína á netið þá hafa þeir 

fengið hrós bæði frá nemendum og öðrum kennurum. Margir kennarar hafa 

stuðst við fyrirlestra þeirra í tímunum sínum. Þeir urðu fljótt vinsælir og var 

boðið að koma í aðra skóla í grenndinni til að kynna betur vendinám. Ekki 

voru þó allir kennarar hrifnir af þessari kennsluaðferð í byrjun (Centre, 

2013; Bergmann & Sams, 2012).  

Sams og Bergmann gáfu út bók til að deila þekkingu sinni. Þeir vildu að 

allir vissu af þessari aðferð. En þeir bentu einnig á að ef vendinám virkaði 

ekki hjá kennurum, þá ætti að sleppa henni. Það á ekki að þvinga hana upp 

á neinn. Þeir taka það líka fram að það er mikil vinna til að byrja með að 

taka upp vendinám. Það þarf að taka upp fyrirlestra og búa til verkefni sem 

tengjast þeim, en tóku fram að það verður til meiri tími með nemendum. 

Kennarar þurfa að finna efni til að nýta þennan tíma sem best (Bergmann og 

Sams, 2012).  

Á vefsíðunni www.youtube.com lýsir Sams því hvernig hann og 

Bergmann byrjuðu á vendinámi (Sams, 2011). 

2.3.3 TED 

TED er alþjóðlegt samfélag, sem var stofnað árið 1984. Hugmyndin með TED 

var að koma góðum hugmyndum á framfæri. TED er samfélag sem biður 

einstaklinga með góðar hugmyndir að halda fyrirlestra.  

TED skipuleggur fyrirlestra og heldur þá út um allan heim. Fyrirlestrarnir 

eru teknir upp og settir á vefsíðuna www.ted.com og þar geta allir nálgast 

þá. Reynt er að hafa hvern fyrirlestur 18 mínútur eða styttri, en það kemur 

þó fyrir að þeir séu lengri en það. Upphaflega voru fyrirlestrarnir um tækni, 

skemmtiefni og hönnun. En í dag er fjallað um allt sem notendum dettur í 

hug. Einnig er hægt að fá textaþýðingu á yfir 100 tungumálum. Allir geta 

farið á www.ted.com og hjálpað til við að þýða fyrirlestra. Þegar það er gert 

er möguleiki á því að hver sem er geti horft á þá og fengið þá þekkingu sem 

hver fyrirlestur veitir, þó svo að einstaklingurinn skilji ekki tungumálið (TED, 

e.d.).  

TED er með nokkrar undirrásir og þeirra á meðal er ein sem er sérsniðin 

fyrir kennara, en hún hefur fengið nafnið TED-ED. Þessi rás er ætluð 

kennurum til að nota í kennslustundum sínum. Á TED-ED síðunni er mikið af 

myndböndum sem kennari getur nýtt sér við kennslu sína. Þrátt fyrir að 

myndböndin séu á ensku, þá getur kennari þýtt þau fyrir nemendur eða 

fengið nemendur til að þýða þau (TED, e.d.).  

http://www.youtube.com/
http://www.ted.com/
http://www.ted.com/

Þessi síða hefur stækkað mikið og er þar mikið af efni sem getur verið 

fróðlegt að skoða.  

 

2.4 Vendinámslulíkan 

Með því að skoða nám nemenda út frá vendinámshring þá sést hvernig 

nemendur tileinka sér námið. Á mynd 1 má sjá heildarmynd af því hvernig 

nemendur tileinka sér námið.  

 

Mynd 1 Vendinámslíkan (Gerstein, 2011) 

Vendinámshringnum er skipt upp í fjóra hluta og hefur hver hluti sitt 

sérsvið eins og sést á mynd 1. Til að nemendur nái vissri þekkingu á því efni 

sem þeir eru að læra í gegnum vendinám fara þeir í gegnum ákveðið ferli. 

Nemendur byrja á því að búa sér til reynslu með því að prufa sig áfram með 

tilraunum. Þegar tilraununum er lokið fer af stað þekkingarleit í gegnum 

myndbönd. Því næst er að deila þeirri þekkingu, sem nemandi hefur verið 

að afla sér í gegnum reynslu og þekkingarleit með því að blogga um efnið 

eða leysa próf. Fjórði og síðasti hlutinn fjallar um að vera með kynningu fyrir 

samnemendur og kennara. Allir þessir þættir þjóna mikilvægum tilgangi 

fyrir vendinám og lærdóminn sem vendinámi fylgir (Gerstein, 2011).   

Mynd 2 Reynsla byggð á þátttöku (Gerstein, 2011) 

Fyrsti hluti vendinámshringsins heitir reynsla, sem byggir á þátttöku 

nemenda á vendinámi eins og sýnt er á mynd 2. Nemendur byrja á því að 

gera tilraunir. Það eru tilraunirnar, sem hvetja nemendur til að halda áfram 

að mati John Dewye. Þetta eru tilraunir sem nemendur framkvæma til að 

öðlast betri skilning á efninu. Tilraunir hvetja nemendur til að beina allri 

sinni athygli að því sem þeir eru að gera. Það getur verið spennandi að vinna 

með efni og prufa sig áfram til að komast að einhverri niðurstöðu og þá í 

leiðinni nýrri þekkingu (Gerstein, 2011).  

Þegar nemendur hafa eitthvað í höndunum, sem þeir hafa verið að gera 

tilraunir með hvetur það nemendur til þess að vilja læra meira. Með 

tilraunum geta nemendur áttað sig betur á því hvernig hlutir virka eða 

ákveðinn efnasamsetning vinnur saman. Það er í höndum kennarans að 

finna efni við hæfi fyrir hvern nemenda. Því það eru ekki allir sem læra eins 

og á sama hraða. Kennari finnur tilraunir sem reyna á hæfileika og getu 

nemenda og sem hvetur nemanda til að vilja læra meira (Gerstein, 2011).  

Það sem er í þessum hluta vendinámshringsins fer yfirleitt fram í 

kennslustundum, þar sem kennari hefur umsjón með tilraununum og hefur 

stjórn á aðstæðum. Einnig er möguleiki á að gera samfélagsverkefni, eins og 

til dæmis að fara á söfn eða á einhverja viðburði. Einnig er hægt að vera 

með herma sem nemendur geta farið í og prufað sig áfram við vissar 

aðstæður. Allt fer þetta eftir því hvort unnið er í fjarnámi eða staðarnámi. Ef 

um fjarnám er að ræða þá er auðvelt að hittast á internetinu og ræða 

saman þar (Gerstein, 2011). 

Mynd 3  Könnun hugtaka (Gerstein, 2011) 

Annar hluti vendinámshringsins heitir hvað eins og mynd 3 sýnir. Fjallar 

hann um þær leiðir sem nemendur fara í upplýsingaleit um þau hugtök sem 

nemendur hafa lært í tilraunum sínum. 

Nemendur að horfa á efni frá kennurum. Efninu er dreift í gegnum 

netmiðla í myndbandsformi, netspjalli, innihaldríkum vefsíðum eða 

hermum.  

Nemendur ná að stjórna lærdómshraða sínum. Þeir geta einnig horft, 

lesið og prufað sig áfram í hermum eins oft og þeir vilja. Stundum eru 

nemendur beðnir um að finna kennsluefni um ákveðið málefni til að deila 

með samnemendum sínum. Nemendur eru einnig beðnir um að svara 

spurningum í gegnum netið á vefsíðum, sem styðja þess háttar verkefni. 

Umræður geta farið fram til dæmis á google.docs eða sambærilegum 

miðlum (Gerstein, 2011). 

 

Mynd 4 Merkingarbær framleiðsla (Gerstein, 2011) 

Þriðji hlutinn heitir hvað næst eins og mynd 4 sýnir. Nemendur fara yfir 

þau atriði sem þeir hafa verið að læra í fyrri hlutum vendinámshringsins. 

Hér kemur að því að útskýra reynslu af fyrsta hluta vendinámshringsins og 

hvað nemendur lærðu í seinni hluta hans. Nemendur geta farið yfir þá 

þekkingu með því að skrifa á bloggsíðu, búa til hljóðupptöku eða tekið upp 

myndband. Þetta er hlutinn þar sem nemendur eru metnir af því sem þeir 

hafa lært í gegnum ferlið. Nemendur ættu að fá að koma þekkingu sinni á 

framfæri á þeim tíma sem það hentar þeim (Gerstein, 2011).  

Mynd 5 Sýning og forrit (Gerstein, 2011) 

 

Fjórði og jafnframt síðasti hluti vendinámshringsins heitir hvað nú eins 

og mynd 5 sýnir. Í þessum hluta eru nemendur að kynna, á sinn hátt, það 

sem þeir hafa lært í gegnum vendinámshringinn. Nemendur geta kynnt sína 

þekkingu á efninu á sinn persónulega hátt. Það þarf ekki að vera með 

glærukynningu heldur geta nemendur búið til smáforrit, tekið upp 

myndband, tekið upp hljóð eða gert vefsíðu um efnið sem þeir lærðu um 

(Gerstein, 2011).  

Besta leiðin til að kynna efnið er að gera það fyrir framan kennara eða 

fyrir framan bekkinn sinn. Ástæðan fyrir því að láta nemendur kynna efnið 

beint fyrir framan kennara er sú að kennari getur þá leiðbeint nemenda ef 

hann er að gera eitthvað rangt og með því að standa fyrir framan 

áhorfendur þá fær nemandinn einnig spurningar um efnið. Það er líka 

möguleiki að halda kynningu í gegnum netið þegar hópur er saman á 

ákveðinni vefsíðu þar sem allir geta séð kynninguna og spurt nemandann 

nánar um efnið (Gerstein, 2011).  

2.5 Undirbúningur fyrir vendinám 

Í þessum kafla koma fram upplýsingar um þær kennsluaðferðir og hlutverk 

tækninnar sem tengjast vendinámi að einhverju marki.  

2.5.1 Vendinám sem liður í einstaklingsmiðuðu námi 

Vendinám fellur vel inn í einstaklingsmiðað nám. Nemendur fá að stjórna 

námi sínu að einhverju leyti. Kennari er fyrirfram búinn að skipuleggja alla 

önnina eða veturinn og því ættu nemendur að sjá hvað þarf að klára. Ef 

nemendur sjá fyrir sér að það verði mikið að gera á einhverjum tímapunkti í 

sínu námi og félagslífi þá getur verið auðvelt fyrir nemendur að vinna aðeins 

meira áður en að álagspunktinum kemur til að létta á náminu. Vendinám er 

einnig góð leið til að kenna nemendum skipulagningu. Kennarar eru búnir 

að skipuleggja og gera myndbönd fyrir námsefni vetrarins. Nemendur geta 

séð öll myndböndin, en þurfa að fara yfir þau í réttri röð og geta nemendur 

farið hraðar yfir ef þeir vita um álagstíma hjá sér, eins og þegar nemendur 

eru að æfa íþróttir og þurfa að fara í íþróttaferðalög. Þá geta nemendur 

verið búnir að læra fyrir þann tíma til að létta undir álagið í skólanum  

(Bergmann & Sams, 2012).  

Með einstaklingsmiðuðu námi er verið að mæta þörfum nemenda. Hver 

og einn nemandi vinnur á sínum hraða og á ólíkan hátt. Nemendur þurfa 

ekki að að vinna að sömu verkefnum á sama tíma. Heldur getur hver og einn 

einstaklingur farið á sínum hraða og á sinni getu yfir námsefnið. Nemendur 

fá verkefni við sitt hæfi og geta þannig stjórnað sínu námi. Þeir verða að búa 

til áætlun um það hvernig þeir ætla að læra og hvað þeir ætla að læra mikið 

í hverri viku. Þannig taka þeir þátt í að stjórna og móta sitt nám. Með því að 

láta nemendur taka þátt í námi sínu verða þeir meðvitaðri um eigið nám og 

getu, auk þess að verða virkari í að læra nýja hluti. Einnig læra nemendur að 

setja sér raunhæf markmið (Li og Burke, 2010).   

Einstaklingsmiðað nám fjallar ekki eingöngu um hraða nemanda við 

lærdóminn. Heldur tekur einstaklingsmiðað nám mið af stöðu hvers og eins 

nemenda en ekki alls hópsins í bekknum. Hver nemandi lærir á sínum hraða 

og kemst að niðurstöðu á sinn hátt. Vendinám er ein af mörgum leiðum til 

að mæta þörfum nemenda um einstaklingsmiðað nám (Fræðslumiðstöð 

Reykjavíkur, 2004).    

2.5.2 Tölvubúnaður grunnskóla 

Ákveðinn grunnbúnaður þarf að vera til staðar ef kennari ætlar að taka upp 

fyrirlestra. Kennarar þurfa að hafa aðgang að einhverskonar 

upptökubúnaði, hvort sem það er upptökuvél, spjaldtölva, tölva eða sími, 

sem á að nota við upptöku á námsefni. Það þarf að koma efninu á tölvutækt 

form fyrir nemendur til að horfa á heima hjá sér. Kennarar þurfa því að hafa 

aðgang að tölvu. Það getur verið fráhrindandi fyrir kennara að vinna á tölvu, 

sem er gömul og vinnur hægt (Stevens, 2013).  

Það er ekki hægt að gera ráð fyrir því að allir nemendur hafi aðgang að 

tölvum heima hjá sér. Til að koma til móts við þarfir þeirra nemenda er gott 

ef skólar geta haft opið á bókasöfnum þar sem tölvur eru eða opnar 

tölvustofur. Nemendurnir geta þá horft á innlagnir sem kennari hefur verið 

að taka upp á tölvunum, sem skólinn veitir þeim aðgang að (Bergmann og 

Sams, 2012).  

Árið 2013 var gerð könnun á upplýsingatækni í grunnskólum. Þessi 

könnun var send rafrænt til allra skólastjóra í 168 grunnskólum landsins. 

107 skólar svöruðu þessari könnun eða 64% sem er viðunandi. Þeir skólar 

sem tóku þátt í könnuninni voru misstórir, frá því að hafa færri en 50 

nemendur og upp í það að vera með rúmlega 600 nemendur. Flestir 

skólarnir buðu uppá nám frá 1.-10. bekk. Það bárust ekki svör við öllum 

spurningunum frá skólunum, sem þátt tóku í könnuninni (Valgerður Freyja 

Ágústsdóttir, 2013). 

 Tækjakostur skólanna reyndist mismunandi samkvæmt könnuninni. 

Skjávarpaeign skóla var skoðuð og kom í ljós að mjög algengt var að skólar 

ættu skjávarpa, en einungis 4% af þeim skólum sem svöruðu áttu ekki 

skjávarpa. Algengast var að skólarnir áttu ekki nema 1-5 skjávarpa, sem 

getur verið erfitt fyrir skóla sem hafa marga nemendur eða eru með margar 

skólastofur. Snjalltöflueign skólanna var lítil, en 61% skóla áttu ekki 

snjalltöflu og 24% skólar áttu 1–2 snjalltöflur í sínum skólum. Borðtölvueign 

skólanna fyrir nemendur var fyrir hendi í flestum skólunum, en 8% skólanna 

áttu ekki borðtölvur fyrir nemendur. Skólarnir höfðu fjárfest í fartölvum eða 

spjaldtölvum fyrir nemendur. Skólar sem áttu 1-30 tölvur fyrir hvern 

nemenda reyndust vera 71% og höfðu þeir farið þá leið að kaupa fartölvur 

og spjaldtölvur fyrir nemendur í staðinn fyrir borðtölvur. Þeir skólar sem 

áttu 1-20 fartölvur fyrir nemendur, reyndust vera 55% af þeim skólum, sem 

tóku þátt í þessari könnun. Nokkrir skólar höfðu fjárfest í spjaldtölvum, en 

52% skólanna áttu ekki spjaldtölvur, en þeir skólar sem áttu 1-10 

spjaldtölvur voru 34% (Valgerður Freyja Ágústsdóttir, 2013).   

Tölvueign skólanna reyndist vera 4,6 nemendr fyrir hverja tölvu. Fjöldi 

tölva var fleiri þegar spjaldtölvueign skólanna var skoðuð eða 33,2 

nemendur á hverja spjaldtölvu. Aldur skiptir miklu máli þegar verið er að 

tala um tölvur en eftir því sem þær eru eldri því erfiðara er að vinna í þeim. Í 

könnuninni voru tvær spurningar lagðar fram um aldur tölvanna. 

Niðurstöður leiddu í ljós að 43% skólanna voru með 1-2 ára gamlar tölvur og 

46% skólanna með 5-6 ára meðalaldur á tölvubúnaði. Skólar reyna að 

uppfæra tölvubúnað sinn eins mikið og fjármagn leyfir. Árið 2013 voru ekki 

allir grunnskólar landsins með fjárveitingu fyrir tölvubúnaði, en 25% þeirra 

höfðu ekki fjármagn fyrir tölvubúnaði í fjárhagsáætlun sinni. Hins vegar 

höfðu 66% skólanna fjárveitingu fyrir árið 2013. Skólar verja mismiklu 

fjármagni í þennan lið. Skólarnir notuðu frá 100 þúsund krónum upp í 10 

milljónir króna í tölvubúnað árið 2013 (Valgerður Freyja Ágústsdóttir, 2013).   

Í þessari könnun var spurt um stuðning við kennara og leiðsögn varðandi 

upplýsingatækni. Hver skóli gat merkt við fleiri en einn svarmöguleika. 

Meirihluti skólanna, eða 63 skólar, merktu við að jafningjaleiðsögn væri 

mest notuð, en næst algengast var að kennarar sóttu námskeið á eigin 

forsendum og í 35 skólum sóttu kennarar námskeið á vegum skólans eða 

sveitarfélagsins, með leiðsögn sérfræðings fyrir kennara eða annarskonar 

leiðsögn (Valgerður Freyja Ágústsdóttir, 2013).   

2.5.3 Heimilin 

Það er mikilvægt fyrir kennara sem er að hefja vendinám að hafa í huga 

hvaða nemendur geta horft á myndböndin. Það hafa ekki allir nemendur 

aðgang að tölvum heima hjá sér. Og því er það í verkahring kennarans að 

huga að öðrum kostum við að koma innlögnum til nemenda sinna eins og til 

dæmis með geisladiski eða að skólinn geti útvegað nemendum spilara til að 

spila innlagnirnar heima hjá sér.  

Hagstofa Íslands gerði könnun á Íslandi árið 2013 varðandi tölvueign 

íslendinga og netnotkun undanfarin ár. Niðurstöður könnunarinnar leiddi í 

ljós að mikill meirihluti íslendinga hefur aðgang að tölvum og eru með 

netaðgang á heimilum sínum. Könnunin sýndi fram á að 97,6% heimila á 

höfuðborgarsvæðinu og 95,3% á landsbyggðinni hafa aðgang að tölvum. 

Heimili sem voru með börn yngri en 16 ára voru í 99,5% tilvika með aðgang 

að tölvum og 99,5% þeirra með netaðgang. Önnur heimili, sem voru ekki 

með börn yngri en 16 ára, voru með aðgang að tölvu í 95,3% tilvika og sama 

hlutfall þessara heimila var með netaðgang á heimilinu (Hagstofa Íslands, 

2013).  

Nemendur virðast því í flestum tilvikum hafa aðgang að tölvu á heimilum 

sínum til að horfa á fyrirlestur kennara. Nemendur geta einnig komist í tölvu 

í skólanum, á bókasöfnum og í símum svo eitthvað sé nefnt. Einnig er 

möguleiki fyrir nemendur að fá efnið á diskum sem hægt er að skoða í DVD 

spilurum.  

2.5.4 Tækni  í kennslu 

Tölvur hafa gefið kennurum möguleika á að ná í mikið magn af upplýsingum 

til að miðla til nemenda sinna. Með því að kenna nemendum að afla sér 

þekkingar með hjálp tækninnar ná þeir að stjórna námi sínu. Nemendur ná 

að skila verkefnum með öðrum hætti heldur en að skrifa á blað. Það er 

hugmyndaflug nemenda sem stendur í vegi fyrir því hvernig þeir koma 

þekkingu sinni til skila. Einnig geta nemendur miðlað sinni þekkingu til 

annarra samnemenda sinna. Þetta er partur af vendináminu að nemendur 

nýti sér tæknina til að miðla sinni þekkingu. Tölvan verður partur af 

námsmati nemandans í tengslum við þá þekkingu sem kennarinn nær að 

koma til skila. 

Kennarar nýta sér tæknina í meira mæli við störf sín. Þegar kennari 

skipuleggur kennslustund notast hann við tölvuna til að afla þekkingar og 

koma þekkingunni til skila. Kennari á auðveldara með að ná sér í aukaefni, 

fræðast, láta nemendur ljúka verkefnum, nýta sýnikennslu, kynningar og 

margt fleira. Tæknin er fljót að breytast, til dæmis gátu aðeins sérfræðingar 

notað tölvur í byrjun, en í dag eru ungir nemendur sérfræðingar varðandi 

tölvunotkun (Li og Burke, 2010).  

Það er undir kennaranum komið og skólayfirvöldum að nýta sér þessa 

tækni til að koma meiri þekkingu til skila. Nemendur eru mjög fljótir að læra 

sjálfir ef tæknin er til staðar. Þeir eru fljótir að aðlagast og hjálpast að við að 

ná ákveðnum markmiðum í sínu eigin námi.  

„Hole in the wall“ er verkefni sem Dr. Sugata Mitra framkvæmdi árið 

1999. Hann setti tölvu inn í vegg við hliðina á skrifstofunni sinni. Hann vildi 

vita hvað myndi gerast ef tölvu væri komið fyrir og enginn væri til að kenna 

á hana. Þar gat til dæmis fátækt fólk skoðað tölvuna. Fátæka fólkið vissi ekki 

hvað tölva var og vissi ekki hvernig ætti að nota hana. Eftir 8 klukkustundir 

sá Dr. Mitra þetta fólk skoða internetið. Hann var mjög hissa á þessari þróun 

og átti erfitt með að útskýra hana. Hann vissi ekki hvernig fólkið náði að 

læra á tölvuna án nokkurrar kennslu. Þá sagði einn samstarfskennari hans 

að það hlyti að hafa verið einn nemandi hans sem hafi gengið framhjá og 

kennt þeim að nota músina. Þá ákvað Dr. Mitra að fara lengra og setja aðra 

tölvu inn í vegg. Hann fór 300 mílur frá Delhi og setti tölvuna í vegg. Þegar 

krakkar sáu hvað var að gerast spurðu þeir Dr. Mitra hvað þetta væri, hann 

sagðist ekki vita það og fór. Svo kom hann aftur eftir nokkra mánuði til að 

sjá árangurinn. Þegar hann kom spurðu krakkarnir hann hvort að hægt væri 

að fá öflugri örgjörva og betri mús. Því þessi tölva væri mjög hægvirk og þau 

ættu í erfiðleikum með að nota þessa mús. Með þessari aðferð hjá honum 

gátu krakkar sem áttu erfitt með að tala ensku lært um DNA mannkynsins 

bara með því að prufa sig áfram. Það var hópur af krökkum sem var fyrir 

framan tölvuna að reyna að læra á það sem sett var í hana. Styrkleikar 

krakkanna voru nýttir. Ef einhver var góður í ensku þá var hann látinn í það 

að þýða fyrir hina og ef einhver var búinn að ná tökum á tölvunni þá var 

hann notaður í að stjórna tölvunni og kenna hinum. Með þessari aðferð 

náðu krakkarnir mjög langt. Krakkarnir fengu upplýsingarnar í tölvunni og 

þurftu svo sjálf að sjá um að læra. Árangur þeirra var mikill en þessir krakkar 

náðu 5 í einkunn á prófum. Þau höfðu verið að læra sjálf í nokkra mánuði og 

náðu sama árangri og þeir nemendur sem höfðu haft kennara til að kenna 

sama námsefnið (Mitra, 2013).  

Nýlega kom á vef Námsgagnastofnunnar kennsluvefurinn margmiðlun – 

stafræn miðlun. Á vefnum er að finna 23 kennslumyndbönd og 

kennsluleiðbeiningar um það hvað þarf að nota við kvikmyndagerð. Farið er 

í grunnþætti við að nota þennan miðil. Allt er þetta útskýrt með 

myndböndum, líkt og kennarar eru að notast við í vendinámi. Þessi 

myndbönd er einnig hægt að nýta til að kenna nemendum að búa til 

myndbönd til að skila verkefnum (Björgvin Ívar Guðbrandsson, 2014). 

 

2.5.5 Forritakunnátta 

Til að búa til myndbönd þurfa kennarar ekki að kunna mikið á tölvur eða 

tölvuforrit. Kennarar geta komist upp með að nota upptökuvél og töflu til 

að búa til sitt efni eins og Katie Gimbar hefur gert með sína kennslu á 

youtube (McCammon, 2011).  

Einnig er möguleiki fyrir kennara að nálgast forrit sem er hægt að nota í 

spjaldtölvum eða í borðtölvum. Allt fer þetta eftir því hvað kennarar vilja 

gera. Í fylgiskjali 2 og 3 er að finna forrit sem kennarar geta kynnt sér. Þetta 

eru forrit sem hægt er að setja í spjaldtölvur og borðtölvur. Það eru til 

margskonar upptökuforrit fyrir spjaldtölvur. Öll þessi forrit eru svipuð. Það 

er hægt að taka upp hljóð og mynd af skjá spjaldtölvunnar. Það er hægt 

með sumum þessara forrita að bæta við myndum, hljóði og vinna með græn 

skjá. Vinnsla með græn skjá er sú að kennara getur skipt út græna skjánum 

fyrir hreyfimynd eða ljósmynd.  

Borðtölva er hentugt tæki til að taka upp fyrirlestur og það eru til 

sambærileg forrit fyrir hana og fyrir spjaldtölvur. Ef kennari ætlar að nota 

borðtölvu til að taka upp fyrirlestur verður hann að hafa í huga að vera með 

hljóðnema og vefmyndavél ef það á að nota það í fyrirlestrinum. 

2.6 Vendinám í framkvæmd 

Kennarar hafa gert myndbönd fyrir nemendur og sýnt í kennslustundum 

eða sett myndböndin á www.youtube.com. Margir kennarar hafa farið alla 

leið með að hafa myndbönd sem innlagnir og verið með verkefni tengd 

þeim. Þá er það að beiðni stjórnenda. Enn fleiri eru áhugasamir og vilja 

halda áfram með vendinámið og hafa stuðning frá stjórnendum sínum.  

Hér fyrir neðan eru ábendingar um hvernig hægt er að byrja á 

vendinámi. Hvað þarf mögulega að hafa í huga við gerð efnis. Það er ekki til 

listi yfir það hvernig kennarar eiga að byrja á vendinámi, en það er hægt að 

koma með ábendingar og leiðir sem hægt er að fara eftir og læra af þeim 

sem hafa verið að nota hana.  

2.6.1 Hvað þarf að hafa í huga? 

Það eru nokkur atriði sem þarf að hafa í huga þegar byrjað er á vendinámi. 

Kennari þarf að athuga hverjir hafa aðgang að internetinu. Því þarf að hafa í 

huga hvaða leiðir er hægt að fara til að koma til móts við þá nemendur sem 

ekki hafa aðgang að internetinu. Það eru til nokkrar leiðir til þess.  

 Minnislyklar 

 Geisladiskar 

 Hlaða í símann hjá nemendum 

 Hlaða inn á ipod eða önnur sambærileg tæki 

 Leyfa nemendum að horfa á myndbönd áður en tíminn byrjar 

 Leyfa nemendum að horfa á myndbönd í tímum  

 Leyfa nemendum að horfa á myndbönd eftir skóla 

Til að byrja á vendinámi er gott að undirbúa sig vel. Það er ekki 

skynsamlegt að nota þessa kennsluaðferð án þess að kynna sér vel 

framkvæmd hennar og hvað vendinám er. Kennari má ekki nota hana á 

röngum forsendum. Rangar forsendur geta verið þær að kennari les bók, 

sem fjallar um vendinám, og ákveður að byrja að nota hana í sinni kennslu. 

Það er jákvætt að bók geti hvatt kennara til að taka upp nýjungar í kennslu 

sinni, en kennarinn verður að hugsa út í það hvort þessi kennsluaðferð 

hentar hans kennslu. Það á ekki að nota vendinám til að gera 

kennslustofuna 21. aldar stofu, tæknin á ekki að stjórna náminu. Það er 

námið sem stjórnar tækninni. Enn önnur ástæða fyrir því að það er slæm 

hugmynd að fara út í vendinám er að reyna að vera framar en hinir 

kennararnir. Vendinám felst ekki eingöngu í því að nota nýjustu tæknina. 

Hún er heldur ekki endilega mælikvarði á að viðkomandi sé góður kennari. 

http://www.youtube.com/

Vendinám gerir vinnu kennara ekki auðveldari. Það er vinna að gera 

myndbönd og námsefni sem tengist þeim (Bergmann og Sams, 2012, bls. 

21). 

 

2.6.2 Uppbygging kennslunnar.  

Það er engin ein leið sem er rétt í vendinámi. Það er ekki til gátlisti sem 

hægt er að fara yfir heldur er það kennarinn sem velur sínar leiðir og 

aðferðir að þessu kennslufyrirkomulagi. Vendinám er meira en 

hugarfarsbreyting, þ.e. að draga mestu athyglina frá kennaranum og færa 

hana yfir á nemendur. Hver kennari hefur sína aðferð til að nota vendinámi 

(Bergmann og Sams, 2012, bls. 11).  

Ef leitað er á netinu er möguleiki að finna gátlista fyrir vendinám. En það 

fer eftir kennaranum hvernig hann vill hafa sína kennslu. Það sem einn 

kennari gerir hentar kannski ekki öðrum. Við erum öll einstök og þurfum að 

fara okkar eigin leiðir (Light, 2014). Tækninn í dag er orðin mjög mikil. Það 

er auðvelt fyrir kennara að fara á netið og fá hjálp við vendinámið sitt. Á 

twitter er hópur sem hjálpar öðrum kennurum að koma sér af stað með 

vendinám. Ef farið er á vef www.twitter.com og leitað að #flipclass þá eru 

kennarar að spjalla sín á milli um þessa kennsluaðferð þar (Light, 2014). 

2.6.3 Ábyrgð kennara / hvað á kennarinn að gera? 

Það er á ábyrgð kennarans að koma efni sínu vel til skila. Ef kennari ætlar að 

fara út í vendinám og nota myndbönd þá verður hann að passa að það henti 

kennslunni. Ef það hentar ekki kennslunni á ekki nota myndbönd. Hann á þá 

að finna aðra aðferð sem hentar betur (Bergmann og Sams, 2012, bls. 35). 

Kennari verður að ná til nemenda, en það getur kostað það að hann verður 

að vera þar sem þeir eru. Nemendur eru margir hverjir tæknivæddir og 

horfa á myndbönd á netinu og því bera að nýta það. Þá er tilvalið fyrir 

kennarann að setja fyrirlestra sína á netið svo nemendur geti horft á þá á 

sínum hraða og á sínum tíma (Fulton, 2012, bls. 23).  

Með hjálp vendináms fær kennari í raun og veru að sinna sínu hlutverki í 

samfélaginu. En það er að kenna nemendunum. Þarna hefur hann náð að 

finna góðan tíma með þeim og nær að sinna vandamálum, sem nemendur 

þurfa aðstoð við varðandi verkefnavinnu sem þeir áttu að vinna heima hjá 

sér (Fulton, 2012).  

Áður en kennari byrjar að nota vendinám verður hann að kenna 

nemendum sínum á hana. Það geta komið upp mörg atriði sem nemendur 

http://www.twitter.com/

lenda í vandræðum með í ferlinu. Það kann að vera að nemendur séu ekki 

með internettengingu heima hjá sér. Í fyrstu verður það erfitt fyrir 

nemendur og kennara að halda þetta út. Þetta getur reynst erfitt í byrjun, 

en bæði kennarar og nemendur þurfa að hafa fyrir því að læra á þessa 

aðferð (Bergmann og Sams, 2012). 

Þegar kennarar eru að búa til fyrirlestur þá er hægt að velja á milli 

nokkurra leiða. Það þarf ekki að kosta mikið að gera einn fyrirlestur. Það er 

hægt að komast upp með að nota bara upptökuvél og kennaratöflu. Þá er 

upptökuvélinni stillt upp við töfluna og kennari byrjar að taka upp 

fyrirlesturinn. Þá þarf að hafa hljóð og birtu í lagi. Það getur verið erfitt fyrir 

nemendur að hlusta ef hljóðið er ekki gott. Það getur einnig verið erfitt að 

sjá það sem kennarinn er að skrifa upp á töfluna ef birtan reynist ekki í lagi 

(Bergmann og Sams, 2012). 

Möguleiki er að nota skjáupptökuforrit. Þessi forrit taka upp það sem er 

á skjánum hverju sinni. Ef kennari er með glærukynningu í tölvunni þá tekur 

skjáupptökuforritið það upp. Hægt er að fara í gegnum vefsíður og annað 

efni sem kennari vill fara yfir með nemendum sínum. Það eru til margar 

gerðir af skjáupptökuforritum og getur verið hægt að fá þau frítt á netinu 

eða kaupa þau. Einnig eru sum forrit fyrir ákveðin stýrikerfi. Kennarar verða 

að hugsa um það hvaða forrit hentar þeim og hvaða forrit þeim finnst best 

að nota og er auðveldast fyrir þá (Bergmann og Sams, 2012). 

Annar möguleiki er að vera með snertitöflu með skjáupptökuforritunum. 

Það virkar þannig að snertitaflan virkar sem skjár. Þá tekur forritið upp það 

sem fer fram á snertitöflunni. Kennarinn getur vafrað um á netinu og skrifað 

yfir það sem sést á síðunum eða verið með glærukynningu, sem hægt er að 

skrifa yfir. Þennan möguleika er hægt að nota án þess að vera með 

snertitöflu. Það er hægt að nota tölvumúsina til að skrifa á skjáinn og síðan 

er hægt að notast við pennabretti. Þá er kennari með pennabretti tengt við 

tölvuna. Það sem hann skrifar á pennabrettið fer á skjáinn og 

skjáupptökuforritið tekur það upp. Þegar myndin er komin þá vantar hljóðið 

á upptökurnar (Bergmann og Sams, 2012). 

Þá þarf kennarinn að hafa hljóðnema sem nemur talið frá honum. 

Möguleiki er að notast við allt frá einföldum hljóðnema sem fastur er við 

vefmyndavél og upp í það að nota þráðlausan hljóðnema . Allt fer þetta eftir 

því hvað hentar hverjum og einum kennara. Ef kennari er með fartölvu þá 

getur verið að það sé hljóðnemi í henni sem hægt er að notast við 

(Bergmann og Sams, 2012, bls. 40).  

2.6.3.1 Fyrirlestrar 

Þegar kennari gerir myndbönd þarf hann að huga að fimm atriðum. Hann 

þarf að skipuleggja fyrirlesturinn, taka hann upp, klippa hann til, koma 

honum á netið og fylgjast með nemendum (Bergmann og Sams, 2012).   

Hér á eftir verður stuðst við þær leiðbeiningar sem Bergmann og Sams 

gefa upp í bók sinni Flip your classroom.  

2.6.3.2 Að skipuleggja fyrirlesturinn.  

Fyrst þarf að athuga hvort það hentar að hafa fyrirlesturinn í 

myndbandsformi. Ef það hentar ekki þá á ekki að gera það. Ef það hentar, 

þá endilega halda áfram með það.  

Þegar byrjað er að gera myndbönd þarf ekki að búa allt til. Kennarar eiga 

margir hverjir mikið af glærum sem þeir hafa notað í kennslustundum 

sínum. Það er hægt að byrja á því að nota  þær. Fara yfir glærurnar og tala í 

leiðinni alveg eins og gert er í skólanum. Þegar farið er yfir glærurnar þá er 

hægt að setja nokkrar tómar glærur inn á milli ef það þarf að skrifa á 

ákveðnum stöðum eða bæta við reiknivél. Þá er gott að hafa pláss fyrir það. 

Einnig getur kennari haft vefmyndavél í gangi þegar hann er að fara yfir 

þær. Þá sjást glærurnar og kennarinn á sama tíma. Það getur skapað 

skemmtilegt andrúmsloft fyrir nemandann þegar hann horfir á fyrirlesturinn 

(Bergmann og Sams, 2012).  

Því flóknari sem myndböndin verða því skipulagðari verður kennarinn að 

vera. Þegar búið er að gera mikið af myndböndum þá er hægt að fara yfir 

þau og athuga hvað virkar og hvað ekki. Það er hægt að taka út og bæta við 

eftir því hvað þarf hverju sinni (Bergmann og Sams, 2012).  

Kennari verður að vega og meta hvað á að fara í myndbandið. Það er 

ekki hægt að setja allt efni á myndbandsform. Sumt efni hentar einfaldlega 

betur í kennslustundinni með öllum nemendum. Það getur komið sér vel að 

byrja á myndbandi, sem sýnir hvernig kennarinn vill láta nemendur horfa á 

það. Hvað þeir eigi að gera og hvernig þeir eigi að gera það (Light, 2014). 

 

2.6.3.3 Að taka upp fyrirlestur. 

Það eru til margar leiðir til að taka upp fyrirlestur. Allt fer þetta eftir því 

hvað kennarinn vill gera og getur gert. Hann getur setið fyrir framan 

tölvuna, staðið fyrir framan töfluna, snertitöfluna, myndavélina eða notast 

við spjaldtölvu til að taka upp fyrirlesturinn sinn.  

Til eru mörg forrit til að taka upp af skjá kennara. Bæði eru til forrit sem 

hægt er að kaupa til að setja í tölvuna og svo eru til forrit sem hægt er að 

hala niður frítt af vefsíðum. Einnig eru til forrit sem hægt er að nota án þess 

að hlaða þeim niður í tölvuna (Light, 2014).  

Kennarinn á að kenna tímana alveg eins og hann sé staddur í 

kennslustundinni. Kennari hefur möguleika á að stoppa og fara til baka ef 

hann heldur að honum hafi mistekist. Einnig er möguleiki á að stoppa og sjá 

hvað hann ætlar að gera næst (Bergmann og Sams, 2012). 

Kennari getur haft hjá sér handrit af því sem hann ætlar að segja en það 

er ekki nauðsynlegt. Ef hann er með glærur þá er möguleiki á að nota þær 

sem handrit. Þegar kennari er ekki með handrit getur fyrirlesturinn orðið of 

langur. Þegar kennari er með handrit getur það heft hann, á þann hátt að 

honum dettur eitthvað snjallt í hug, en hann hættir við að segja það þar 

sem það er ekki í handritinu (Bergmann og Sams, 2012). 

 

2.6.3.4 Klippa myndbandið.  

Að klippa til myndband getur tekið langan tíma. Kosturinn við að klippa 

myndböndin er að það er hægt að klippa í burtu mistök sem gerð voru. 

Einnig er hægt að bæta inn í tali eða áherslum á atriði sem sjást eftir á með 

því að strika línu undir eða gera kassa utan um hlutinn. Einnig er hægt að 

nota aðdrátt til þess að fara nær því sem kennarinn er að vinna með eða 

fara fjær því sem kennari er að gera til að sjá heildarmyndina. Einnig er 

hægt að setja mynd ofan á mynd sem hann hefur kannski ekki tekið eftir að 

væri gott að hafa. Einnig er spurning hvað kennari vill eyða miklum tíma í að 

klippa (Bergmann og Sams, 2012).  

 

2.6.3.5 Birta myndbandið.  

Þegar myndband er tilbúið þarf það að vera aðgengilegt fyrir aðra. Kennari 

verður að spyrja sig að einni spurningu. Hvert get ég sett myndbandið svo 

allir nemendur mínir geti séð það? Það er háð því hvernig skólinn hefur 

skipulagt vistun myndefnis. Hvað þekkir kennarinn? Hvaða reglum fer 

skólinn eftir? Hver skóli fer sínar leiðir og getur verið erfitt að benda á einn 

miðil sem best er fyrir kennarann að nota. Það þarft einnig alltaf að huga að 

því að ekki eru allir nemendur með internetið heima hjá sér. Það er 

möguleiki á að skrifa efnið á disk, setja á minnislykil, setja í símann eða setja 

í spjaldtölvu, eins og fram hefur komið. Allt fer þetta eftir því hvaða aðgang 

nemendur hafa af tækjabúnaði (Bergmann & Sams, 2012, bls. 41-43).  

Þegar kennari setur námsefnið beint inn á tæki nemenda er nauðsynlegt 

að hafa það í huga hvernig skrá er fyrir mismunandi tegundir tækja. Tæknin 

er þannig að sum tæki ná ekki að lesa allar skrár (Centre, 2013). Möguleikar 

til að vista efni eru fjölmargir. Efnið er hægt að birta á vef þannig að allir 

geti náð í það, ekki bara nemendur. Kennari getur líka sett myndefnið á 

lokaðan vef. Nemendur þurfa þá að hafa aðgangsorð og lykilorð. Með því að 

setja efnið á lokaðan vef hefur kennarinn fleiri möguleika til að fylgjast með 

því hverjir skoða myndböndin og hvort nemendur skoða öll myndböndin 

eða hvort þeir spóla yfir hluta af þeim. Einnig getur kennari haft próf og séð 

árangur hjá nemendum sínum í gegnum lokað svæði. Vissulega er hægt að 

gera það líka með opnu svæðin, en það getur líka verið gott að hafa allar 

upplýsingar á einum stað (Light, 2014).  

 

2.6.3.6 Að fylgjast með nemendum.  

Til að vera viss um að nemendur horfi á myndböndin getur verið gott að 

láta nemendur skrifa niður spurningar. Þá getur kennarinn í byrjun 

kennslustundar verið með smá umræðu um hvað markverðast var og hvort 

allir hafa náð efninu. Það getur einnig verið gott fyrir hann að hafa 

spurningu í myndbandinu, sem nemandi þarf að svara í spjallborði eða 

senda kennara svarið í tölvupósti. Það er líka hægt að hafa könnun með 

myndböndunum, sem er mögulegt á ákveðnum vefsíðum. Þá geta 

nemendur svarað könnuninni á meðan þeir eru að horfa á myndbandið. 

Kennarinn getur einnig notast við miðla til að láta nemendur fá spurningar í 

lok myndbandsins og þeir þurfa síðan að senda honum svör eða úrlausnir 

við spurningunum. Þá sér kennarinn hverjir horfa á myndbandið og hverjir 

ekki (Centre, 2013).  

2.6.4 Myndböndin 

Nú þegar tækjabúnaðurinn er kominn á hreint þá þarf að huga að 

myndbandinu. Til að gera góð myndbönd þarf að æfa sig. Besta 

myndbandið kemur ekki í fyrstu töku. Því fleiri myndbönd sem gerð eru 

þeim mun auðveldara verður að gera þau og kennari verður afslappaðri við 

upptöku. Hann verður að gefa sér góðan tíma til að læra hvað nemendur 

vilja hafa í myndböndum. Gott er að hafa eftirfarandi atriði í huga við 

myndbandagerð.  

2.6.4.1 Hafa þau stutt 

Hafa ber í huga að verið er að kenna kynslóð sem er að horfa á myndbönd á 

youtube.com. Þessi kynslóð vill fá stutt hnitmiðuð myndbönd. Þegar verið 

er að kenna formúlu í stærðfræði þá skal kennarinn eingöngu kenna 

formúluna. Myndbönd geta verið mislöng og ágætt er að miða við að 

myndband sé ekki lengra en 15 mínútur. Þegar verið er að taka upp langan 

fyrirlestur er ágætt að miða við 10 mínútur en fyrirlestrar geta líka verið 

stuttir og farið allt niður í 2 mínútur (Bergmann og Sams, 2012).  

2.6.4.2 Breyta röddinni 

Þegar kennari er að taka upp myndband er hugsanlegt að hann sé að 

styðjast við glærur. Þá er kennari að nota einhvers konar glæruforrit. Hann 

hefur stjórn á þremur hlutum í glærukynningunni sinni; glærunni, röddinni 

og pennanum. Gott getur reynst að breyta röddinni inn á milli glæra til að 

halda athygli nemenda. Þegar kennari er að kenna í tímum, með fulla stofu 

af nemendum, þá breytir hann röddinni og heldur athygli nemenda. Þegar 

þessi sami kennari sest fyrir framan tölvuna getur þessi afslappaða rödd í 

tímanum breyst. Hún verður ekki eins afslöppuð. Það er meira sem hann 

þarf að hafa stjórn á og hugsa um þegar hann situr fyrir framan tölvuna. 

Eftir því sem myndböndin verða fleiri þá á röddin eftir að verða afslöppuð 

eins og kennarinn (Bergmann og Sams, 2012). 

2.6.4.3 Búa til myndbönd með öðrum kennara 

Það er skemmtilegra að hlusta á tvo kennara spjalla saman heldur en að 

hlusta á einn kennara að tala og horfa síðan á glærurnar.  

Ef hlustað er á útvarp þá eru yfirleit tveir aðilar að spjalla saman um allt 

milli himins og jarðar. Útvarpsstöðvarnar hafa séð að það kemur betur út að 

hlusta á tvo aðila tala saman heldur en einn sem er að spjalla út í loftið. Það 

getur verið gott fyrir kennara að fá annan til að hjálpa sér að gera 

myndband. Annar getur verið að kenna efnið og hinn getur þá sett sig í spor 

nemanda, sem er að spyrja nánar út í atriðið. Þessi aðferð getur reynst góð 

til að kynna vendinám fyrir öðrum kennurum. Þeir kennarar sem hafa áhuga 

á að byrja að nota vendinám geta fengið að vera með þegar kennari gerir 

myndbönd. Svo er hægt að snúa þessu við. Að sá kennari sem hefur meiri 

reynslu af vendinámi sjái um tæknilegu hliðina á meðan hinn kennarinn sér 

um að búa til handritið. Með tímanum verður kennarinn tilbúinn til að gera 

þetta sjálfur (Bergmann og Sams, 2012). 



 

37 

2.6.4.4 Kímnigáfa 

Að vera með brandara, sem er gegnum gangandi í myndbandinu, getur 

aukið athygli nemandans. Nemanda annaðhvort líkar ekki við brandarana 

eða hefur mjög gaman að þeim og nýtur þess að horfa á myndbandið. 

Nemendum sem finnst ekki gaman að hlusta á kennarann sinn segja 

brandara geta spólað yfir þann hluta og haldið áfram að hlusta á 

fyrirlesturinn (Bergmann og Sams, 2012). 

2.6.4.5 Ekki eyða tíma nemenda 

Tími nemenda er dýrmætur rétt eins og tími kennarans. Ekki eyða tíma í að 

tala um hvaða lið eru best í enska boltanum til dæmis. Nemendur eru að 

horfa á myndböndin í sínum frítíma. Kennari skal því halda sig við efnið 

(Bergmann og Sams, 2012). 

2.6.4.6 Skrifa inn á glærur 

Hægt er að hugsa sér að glærurnar sem kennarinn er með í myndbandinu 

sínu sé kennarataflan. Kennari á ekki að vera hræddur við að skrifa á 

glærurnar ef þess þarf. Það getur verið erfitt að komast hjá því ef hann er að 

fjalla um stærðfræði til dæmis. Möguleikarnir eru margir þegar kemur að 

því að skrifa inn á glærurnar. Það getur verið hægt að nota tölvumúsina eða 

lítið forrit. Einnig er hægt að fá sérstakan penna sem virkar vel við tölvur og 

einnig er hægt að taka upp fyrirlestra á spjaldtölvu þar sem hægt er að 

teikna beint á skjáinn (Bergmann og Sams, 2012). 

2.6.4.7 Ábending 

Að notast við ábendingar getur verið gott. En þá er kennari að setja kassa, 

hringi, texta eða eitthvað annað yfir myndbandið. Hann getur tekið 

lykilþætti í kennslunni sinni og sett þá í blöðrur í myndbandinu til að leggja 

áherslu á það sem hann er að kenna (Bergmann og Sams, 2012). 

2.6.4.8 Aðdráttur 

Þegar kennari er að sýna efnið á skjánum getur verið gott að draga athyglina 

að þeim parti sem hann er að tala um. Að stækka þann part sem hann er að 

fjalla um. Aðalefnið er ekki alltaf allur skjárinn, heldur getur það bara verið 

smá partur af honum, sem kennarinn er að fjalla um hverju sinni (Bergmann 

og Sams, 2012). 

2.6.4.9 Passa upp á höfundarvarið efni 

Þar sem líklegt er að myndbandið sem kennarinn hefur verið að búa til verði 

sett á netið, er gott að passa upp á það efni sem kemur ekki beint frá 

honum. Kennari verður að hugsa um höfundarréttinn hjá öðrum ef hann 

nær í efni annarstaðar frá. Kennari getur ráðfært sig við fagaðila til að hafa 

þessa hluti löglega (Bergmann og Sams, 2012, bls. 45-47).  

Það getur tekið smá tíma fyrir kennara að byggja upp gagnagrunn af 

myndböndum. Þegar góður gagnagrunnur er kominn þá er auðvelt að 

benda nemendum á að halda áfram á undan hinum. Það hjálpar nemendum 

sem eru mjög uppteknir á ákveðnum tímum, eins og fram hefur komið.  

Þegar kennari setur myndböndin sín á veraldarvefinn þá er auðvelt fyrir 

aðra hann að skoða efnið. Með þessu getur kennarinn séð hvernig aðrir eru 

að kenna sama hlutinn. Margir kennarar fara ekki endilega sömu leiðina að 

sama markmiðinu rétt eins og nemendur þeirra. Kennarar eiga nú 

auðveldara með að skoða kennslu hvers annars. Það þarf ekki að fá frí til að 

skoða hvernig aðrir setja upp sitt efni. Það er hægt að gera í rólegheitum 

eftir kennslu eða þegar heim er komið rétt eins og þegar nemandi fær 

myndband til að horfa á fyrir kennslustund (Fulton, 2012, bls. 22)  

2.6.5 Kennslustundin  

Þegar kennari hefur verið með fyrirlestur í kennslustund, þá fer mikill tími í 

að vera með fyrirlesturinn og lítill tími í verkefnavinnu. Þegar fyrirlesturinn 

er færður heim og verkefnin sem kennarinn setur fyrir, færast í skólann þá 

getur reynst vandasamt fyrir hann að finna verkefni fyrir alla 

kennslustundina. Það sem kennari græðir mest á eru ekki myndböndin sem 

hann gerir, heldur er það verkefnatíminn sem nemendur og kennari fá í 

skólanum. Það getur verið mismunandi hvað kennarar gera við þennan 

tíma. Allt fer það eftir því hvað kennarinn kennir hverju sinni. Kennarinn fær 

meiri tíma með nemendum og getur því hjálpað þeim nemendum meira 

sem þurfa á því að halda. Kennarar hafa tækifæri til að nota þennan 

aukatíma fyrir ákveðna verkefnavinnu (Light, 2014).  

Nemendur eru ekki lengur heima í hálfgerðri einangrun og hafa engan 

stuðning við lausn þeirra verkefna sem sett voru fyrir. Ef nemandi lendir í 

vandræðum með verkefni í tíma hefur hann tækifæri til að tala við 

kennarann eða horfa á myndbandið aftur (Fulton, 2012). 

Hér á eftir verða skoðaðar nánar nokkrar kennslugreinar sem styðjast við 

vendinám.  

2.6.5.1  Tungumálatímar  

Kennarar taka upp setningarfræði í málfræði, sem þeir láta nemendur 

hlusta á og síðan þurfa þeir að svara spurningum sem fram komu á 

myndböndunum. Einnig gengur kennari á milli og spyr nemendur og þeir 

verða að svara á því tungumáli sem þeir eru að læra (Bergmann og Sams, 

2012, bls. 48).  

Það eru til margar leiðir fyrir nemendur að skila verkefnum sínum í 

tungumálatímum. Nemendur geta verið með útvarpsþátt eða sjónvarpsþátt 

og tekið viðtal við viðkomandi á því tungumáli sem þeir eru að læra.  

2.6.5.2  Stærðfræði 

Með hjálp myndbandanna ná stærðfræðikennarar að fara dýpra með 

nemendum í stærðfræði hugtök og reglur. Nemendur eru viljugri við að kafa 

vel í stærðfræði verkefni (Bergmann og Sams, 2012, bls. 48).  

Verkefni nemenda geta verið mismunandi. Hægt er að fara með 

nemendur út úr skólastofunni og skoða umhverfið. Einnig geta kennarar 

látið nemendur vinna verkefni sem eru í tölvunum.   

2.6.5.3 Vísindi 

Þegar notast er við vendinám í vísindum er möguleiki á að gera fleiri 

tilraunir en ella. Kennari getur látið nemendur sína horfa á hvernig tilraun er 

gerð heima og síðan koma nemendur í skólann og reyna að gera það sama í 

tímanum. Einnig er hægt að láta nemendur horfa á myndband þar sem farið 

er yfir ákveðin öryggisatriði. Hvað skal gera ef það kemur upp eitthvert 

vandamál. Kennari getur skipt bekknum í litla hópa. Hver hópur getur verið 

með ákveðið verkefni. Einn hópur getur verið að gera tilraun, annar hópur 

að undirbúa sig fyrir tilraun, þriðji hópurinn getur verið að gera verkefni og 

fjórði hópurinn getur verið að leysa próf. Allt fer þetta eftir kennaranum og 

hvernig hann vill hafa tímann hjá sér (Bergmann og Sams, 2012; Bretzmann, 

2013).  

2.6.5.4  Íþróttir 

Vendinám hentar vel í íþróttakennslu. Hægt er að fara vel yfir hvernig á að 

hreyfa sig og hvernig leikreglur eru í hinum og þessum íþróttum. Nemendur 

eru fljótari að fara af stað í íþróttum með þessari aðferð. Það fer ekki eins 

mikil tími í að vera með fyrirlestra fyrir nemendur áður en farið er í 

æfingarnar (Bergmann og Sams, 2012).  

2.7 Ábyrgð nemenda / hvað á nemandinn að gera? 

Áður en nemendur byrja að horfa á myndböndin heima hjá sér, er góð regla 

að slökkva á öllum tækjum, svo sem farsímum og sjónvörpum, sem þeir eru 

með í kringum sig. Þetta er gott að gera til að nemendur geti einbeitt sér að 

því sem fer fram í fyrirlestrinum (Bergmann og Sams, 2012, bls. 14).   

Í sumum skólum hafa nemendur tækifæri til að koma með tækin sín í 

skólann. Það getur verið sími, spjaldtölva, ipod eða tölva, til að hjálpa til við 

lærdóminn. Ef nemendur lenda í vandræðum er auðvelt að skoða 

myndböndin í þessum tækjum, ef tækin eru nettengd. Nemendur þurfa þá 

ekki að bíða eftir því að skólatölvan losni til að geta horft á myndböndin 

(Fulton, 2012, bls. 24).  

Nemendur sem taka þátt í vendinámi læra meira heldur en það sem þeir 

sjá í myndböndunum. Margir nemendur eru mjög uppteknir, taka virkan 

þátt í félagslífi og stunda íþróttir sem geta tekið mikinn tíma. Þegar þessir 

nemendur sjá að það er að verða mikið að gera á ákveðnum tímapunkti þá 

geta nemendurnir skipulagt sig fram í tímann, eins og fram hefur komið. 

Nemendur geta til dæmis horft á 2 fyrirlestra á sama tíma og gert verkefni 

sem tengjast þeim. Þannig læra þeir að skipuleggja sig til að þeir verði ekki á 

eftir öðrum í bekknum (Bergmann og Sams, 2012, bls. 22). Með vendinámi 

hefur nemandi stjórn á eigin hraða í námi sínu. Það getur einnig komið fyrir 

að nemendur verða veikir. Þegar þeir verða veikir missa þeir af tímum. Það 

getur komið sér illa fyrir nemendur ef þeir missa fyrir vikið af mikilvægum 

upplýsingum fyrir próf. Myndbönd vendináms auðvelda nemendum í slíkri 

aðstöðu að fara á internetið og horfa á þann fyrirlestur sem átti að vera fyrir 

þann dag sem nemandi var veikur. Þá missir hann ekki af neinu nema þá 

umræðunni sem fram fór í kennslustundinni. Nemandinn ætti líka að geta 

náð í verkefnin, sem lögð voru fyrir í kennslustundinni (Fulton, 2012, bls. 

22).  

Nemendur geta búið til sitt eigið efni í tengslum við það sem þeir lærðu 

hjá kennara sínum. Nemendur eru duglegir við að nota tæknina sér í hag. 

Þeir gætu auðveldlega gert svörin sín á sama hátt og kennari gerir 

fyrirlestrana. Nemendur fá verkefni í tímum og verða að svara þeim. Með 

því að fá að skila þeim á hvaða formi sem er þá geta nemendur náð dýpri 

skilningi á því sem þeir eru að læra (Bergmann og Sams, 2012, bls. 50).   

Með því að nota vendinám er meiri ábyrgð lögð á nemendur með að 

bera ábyrgð á eigin námi. Nemendur þurfa að sýna að þeir hafi náð að skilja 

námsefnið en það er hægt að kanna með samræðum. Nemendur komast 

ekki upp með það að vita svarið að hluta til. Kennari er að leitast eftir því að 

þeir skilji efnið sem þeir eru að fræðast um. Ef nemendur sýna ekki nægan 



 

41 

skilning, þá lætur kennarinn nemendur fá annað verkefni til að þeir skilji 

efnið betur. Ef þeir ná því verkefni ekki þá fá nemendur annað sem er 

léttara. Þegar markmiðinu er náð þá geta þeir farið yfir í næsta verkefni og 

næsta myndband (Bergmann og Sams, 2012, bls. 64).   

Nemendur eru mislengi að ná því efni sem kennari setur fyrir. Í 

hefðbundinni kennslu þá myndi kennarinn halda áfram með efnið þó svo 

allir nemendur næðu því ekki. Þeir nemendur sem ekki ná efninu strax geta 

dregist aftur úr. Kennarinn þarf að fara yfir ákveðið efni fyrir ákveðinn tíma. 

Því þarf kennari að fara hratt yfir efnið ef tíminn er naumur. Í vendinámi 

geta þeir nemendur, sem eru langt komnir, haldið áfram með það efni sem 

þeir eru með. Þeir sem eru lengur að ná efninu geta farið á sínum hraða og 

náð þeim skilningi sem ætlast er til áður en farið er í það næsta. Kennarinn 

getur gefið sér meiri tíma til að sinna þessum nemendum (Bergmann og 

Sams, 2012, bls. 66). Þegar nemendur eru heima hjá sér að horfa á 

fyrirlesturinn þá er möguleiki á að leita á veraldarvefnum eftir sambærilegu 

efni ef þeir ná ekki því sem kennarinn er að segja. Nemendum líður betur að 

hlusta á kennarann sinn, en einhvern sem þeir þekkja ekki því þeir þekkja 

röddina og eru í meiri nánd við þann sem er að gera myndböndin. En ef 

nemandi vill dýpka skilning sinn á efninu þá er alltaf þessi kostur að leita 

annað (Fulton, 2012). 

Nemendur hafa tækifæri á að koma skilningi sínum á efninu fram með 

öðrum hætti. Nemendur geta búið til myndband af því sem þeir hafa lært, 

búið til app-leik sem reynir á skilning annarra eða aðra leið sem hentar 

hverjum og einum. Það er hægt að mæla skilning á annan hátt heldur en 

með prófum. Nemandi kemur efninu betur til skila ef honum líður vel með 

þá aðferð sem hann notar. Sumir eru ekki hrifnir af prófum og aðrir kjósa að 

koma efni sínu öðruvísi frá sér (Bergmann og Sams, 2012, bls. 70).  

Þegar nemandi horfir á myndbandið frá kennaranum þá verður hann að 

skrifa niður að minnsta kosti eina spurningu um efnið. Sumir kennarar hafa 

það fyrir reglu að það verða allir að spyrja spurninga. Þeir nemendur sem 

eru hlédrægir fá tækifæri á að koma með spurningu, sem vanalega myndu 

ekki þora að spyrja. Því það eru aðrir nemendur sem eru duglegir að tjá 

skoðanir sínar og fá þar af leiðandi meiri athygli frá kennaranum. Margar 

mjög gagnlegar spurningar geta komið fram hjá þeim nemendum, sem eru 

hlédrægir og þora ekki að segja sína skoðun á hlutunum fyrir framan allan 

bekkinn.   

2.7.1 Foreldrar  

Margir foreldrar eiga í vandræðum með að kenna krökkunum sínum. Þeir 

geta til dæmis átt í erfiðleikum með að kenna börnunum sínum stærðfræði, 

þar sem það var svo langt síðan þeir lærðu sjálfir stærðfræði. Margir 

foreldrar verða leiðir yfir að geta ekki hjálpað barninu sínu með 

heimalærdóminn. Foreldrarnir eru þakklátir fyrir það ef heimalærdómurinn 

fer fram í skólanum. Þá hafa nemendur fagmann til að sinna þeim. Það 

getur einnig verið skemmtilegt fyrir foreldra að horfa á myndböndin með 

börnunum sínum, þar sem það er langt síðan þeir lærðu til dæmis 

stærðfræði. Þá sjá foreldrarnir hvaða breytingar hafa orðið í kennsluháttum. 

Myndböndin geta einnig verið gagnleg fyrir foreldra, sem eru sjálfir að hefja 

nám aftur eftir langt hlé frá námi. Það er auðvelt fyrir foreldra að skoða 

myndböndin til að rifja upp aðferðirnar sem þeir lærðu þegar þeir voru 

sjálfir í skóla (Fulton, 2012, bls. 23).   

2.8 Kennslustofan  

Kennslustofan er mikilvægur þáttur í vendinámi rétt eins og í allri annarri 

kennslu. Þegar verið er að notast við hefðbundna kennsluaðferð þá er 

skipulag kennslustofunnar yfirleitt þannig að kennaraborðið snýr í átt að 

nemendum og nemendaborðin snúa í átt að kennaraborðinu. Þannig að allir 

sjái kennaratöfluna. Því miðdepillinn er kennarinn, það verða allir að horfa á 

það sem kennarinn er að útskýra á töflunni. Eftir að kennslustofurnar urðu 

tæknivæddari þá snúa nemendur í sömu átt og skjávarpinn þar sem 

kennarinn er einnig staðsettur (Bergmann og Sams, 201, bls. 82-83).  

Með tilkomu vendináms getur uppröðun borða verið önnur. Það er hægt 

að skipta stofunni upp í stöðvar og á hverri stöð er ákveðið verkefni sem 

nemendur verða að glíma við. Ein stöð getur verið tilraunastöð og önnur 

reiknistöð og svo framvegis. Með því að skipta stofunni niður í stöðvar er 

auðveldara að tala við nemendur og ef þeir eru að gera tilraunir þá er 

auðveldara fyrir kennarann að fara yfir öryggisreglur. Kennarar þurfa færri 

áhöld þegar búið er að skipta nemendum niður í litla hópa (Bergmann og 

Sams, 2012, bls. 83).    

2.9 Dæmi um vendinám 

Í þessum kafla verður tekið tilbúið dæmi um stærðfræðikennara sem 

nefndur verður Gunnar. Gunnar var búinn að kynna sér hvernig hann á að 

standa að vendinámi. Hann hafði prófað sig áfram áður en hann byrjaði á að 

kenna nemendum sínum með þessari aðferð. Gunnar gaf sér góðan tíma til 

að finna út hvað hentaði honum við að búa til myndbönd. Hann fann á 

netinu gott forrit til að taka upp bæði á spjaldtölvu og á borðtölvu, sem 

hann er með í skólanum. Einnig fann hann leið til að koma efninu til 

nemenda sinna. Næsta skref hjá Gunnari er að byrja að taka upp. Í 

skólanum hjá Gunnari er þráðlaust net og geta nemendurnir farið á netið í 

gegnum snjallsímana sína eða önnur tæki sem hægt er að horfa á 

myndbönd í. Gunnar er með tvær tölvur inni hjá sér svo nemendur geta 

horft á myndböndin ef þeir hafa ekki náð því heima hjá sér eða þurfa að 

horfa á þau í tengslum við verkefnið sem Gunnar lætur nemendur hafa.  

2.9.1 Handrit 

Áður en Gunnar sest með spjaldtölvuna þá er hann búinn að búa til handrit 

um það, sem hann ætlar að segja og gera í myndbandinu. Nemendur hans 

eru að læra algebru og eru að læra að taka út úr sviga. Gunnar byrjar á því 

að skrifa niður markmið og leiðir að þessum markmiðum. Hvað á að skila 

sér til nemenda? Því næst finnur hann dæmi til þess að nota í fyrirlestrinum. 

2.9.2 Upptaka 

Gunnar notar spjaldtölvuna því hann er að kenna stærðfræði og þarf að 

skrifa mikið til að sýna útreikninga. Þegar Gunnar er að byrja að taka upp 

slekkur hann á öllum tækjum, sem gætu truflað hann við að búa til 

myndbandið. Einnig passar hann sig á því að vera ekki með svæfandi rödd. 

Nemendur hans hafa kvartað yfir því að rödd hans sé svæfandi og þeir eigi 

erfitt með að hlusta og fylgjast með myndböndunum. Nú þegar Gunnar er 

kominn með handrit og búinn að undirbúa röddina þannig að hún verði ekki 

svæfandi fyrir nemendur þá byrjar hann að taka upp. Hann er með 

Educriation skjáupptökuforrit í spjaldtölvunni, sem hann notar til að taka 

upp fyrirlesturinn. Hann byrjar á því að kynna hvað hann er að fara að 

kenna og byrjar svo kennsluna í framhaldi af því. Í miðju myndbandi gerir 

hann smávægileg mistök, sem hann er meðvitaður um og hann gerir bara 

grín af þessum mistökum og heldur áfram. Nú er hann búinn að taka upp og 

ákveður að fara í gegnum myndbandið til að vera viss um að allt sé í lagi og 

athuga hvort hann þurfi að breyta einhverju.  

2.9.3 Setja á netið 

Þegar upptakan er tilbúin þá byrjar Gunnar að setja efnið á netið. Það eru 

nokkrir möguleikar í boði. Hann kýs að setja upptökuna á vefinn 

www.vendikennsla.is því það er innlendur vefur og nemendur lenda ekki í 

vandræðum með erlent niðurhal. Því næst tengir hann myndbandið við 

http://www.vendikennsla.is/

námsumsjónarvefinn og sendir póst á alla nemendur um að það sé komið 

nýtt myndband. Inn á vefnum sér hann hverjir horfa á myndbandið. Þegar 

hann setti myndbandið á netið stofnaði hann spjallsvæði á 

námsumsjónarvefnum til að nemendur geti spjallað um efnið sem þeir voru 

að horfa á.  

2.9.4 Kennslustund hjá Gunnari 

Tíminn hjá Gunnari byrjar á því að nemendur koma sér fyrir í sætunum 

sínum og hann athugar hvort nemendur hafa einhverjar spurningar. Einn 

nemandi hafði ekki horft á myndbandið og biður Gunnar hann þá að fara í 

tölvuna aftast í stofunni og horfa á það þar. Nemendur koma með nokkrar 

spurningar og sér hann til þess að allir fái að spyrja. Nemendur nefna 

mistökin sem hann gerði í myndbandinu og þakka fyrir að hann hafi ekki 

notað þessa svæfandi rödd, sem hann var með í hinum myndböndunum. Þá 

veit hann að nemendurnir hafa horft og hlustað á myndbandið.  

Þegar umræða hefur staðið yfir í 15 mínútur um innihald myndbandisins 

byrjar hann að dreifa verkefnum til nemenda. Þetta er verkefni sem 

nemendur geta unnið í hópum eða einir, allt eftir því hvernig þeir vilja 

vinna. Gunnar bjó til verkefni sem eru á mismunandi þyngdarstigum. Þannig 

getur hann séð hver skilningur nemendanna er. Hann byrjar á því að láta 

nemendur fá léttustu dæmin sem hann bjó til og þegar þeir eru búnir með 

þau lætur hann þá fá næsta dæmablað. Gunnar leggur fyrir nemendur þrjú 

mismunandi dæmi. Þau eru misjafnlega þung og eiga að reyna á skilning 

þeirra. Ef nemandi hefur náð að reikna 2 dæmablöð, sem hann bjó til geta 

nemendur haldið áfram i næsta kafla eða farið og hjálpað hinum sem eiga í 

erfiðleikum með að reikna dæmin.  

Á meðan nemendur eru að kljást við dæmin nær Gunnar að labba um 

bekkinn og kanna hvernig gengur hjá þeim. Einn nemandi réttir upp hönd 

og Gunnar fer og aðstoðar hann. Nemandinn spyr hvernig reikna eigi eitt 

dæmið og Gunnar svarar að þetta hafi verið í myndbandinu og biður því 

nemandann að horfa aftur á myndbandið til þess að getað reiknað dæmið.  

Gunnar passar sig á því að endurtaka ekki það sem kom fram í 

myndböndunum. Ef hann gerir það þá hætta nemendur að horfa á 

myndböndin. Þessi nemandi er með snjallsíma með sér og nær að fara á 

netið í tímanum til að skoða myndbandið þar sem þráðlaust net er í 

skólanum. Eftir að nemandinn hafði horft á myndbandið aftur náði hann að 

reikna dæmið. Þó svo að nemendur Gunnars hafi ekki náð að klára dæmin 

sín þá hafa þeir val um að klára þau heima hjá sér eða klára þau í næsta 

tíma.  

Nemendur hans fara yfir námsefnið á sínum hraða. Gunnar vill að 

nemendur nái námsefninu alveg áður en þeir fara yfir í næsta kafla. Þegar 

tíminn er búinn byrjar Gunnar að hugsa um næsta myndband. Hann er að 

reyna að byggja upp myndbandabanka svo hann geti leyft þeim sem eru 

lengra komnir að halda áfram.  

2.9.5 Kennslustofan 

Kennslustofan hjá Gunnar er sett upp eins og mynd 6 sýnir, þannig að 

nemendur geta unnið í hópum. Aftast í stofunni eru tvær tölvur, sem 

nemendur geta farið í ef þeir lenda í vandræðum með dæmi. Þá á Gunnar 

það til að vísa nemendum í tölvurnar til að skoða myndband um þau dæmi 

sem þeir eru eru í vandræðum með að leysa. Í kennslustofunni eru einnig 

borð, sem nemendur geta notað til að vinna einir, þó að einnig séu nokkur 

borð saman. Hann setti inn hringborð sem hann notar fyrir nemendur sem 

eru að vinna saman.   

 

 

 

 

 

 

 

 

 

 

Mynd 6 Kennslustofa Gunnars 

3 Aðferðafræði 

Meginmarkmið rannsóknarinnar var að kanna viðhorf íslenskra kennara, 

sem nota vendinám í kennslu sinni, og hvernig þeir kenna hana. Markmið 

rannsóknarinnar var einnig að fylgjast með umræðuspjalli um vendinám á 

twitter til að rannsakandi gæti gert sér grein fyrir hvaða umræða var í gangi, 

meðan á rannsókninni stóð, varðandi kosti, galla, aðgang að myndböndum 

og tæknina sem notuð er í vendinámi.  

Í þessum kafla verður farið yfir aðferðafræði og rannsóknaraðferðina, 

sem beitt var við framkvæmd þessarar rannsóknar.  

 

3.1 Rannsóknarspurningar 

Rannsóknarspurningar þessarar rannsóknar voru: 

• Hvað er vendinám? 

• Hvernig er hún framkvæmd?  

• Hvað ber að hafa í huga?  

• Hvernig nota kennarar vendinám? 

Rannsakandi mun ræða nánar um rannsóknarspurningarnar í 

umræðukaflanum, eftir að rannsóknarniðurstöður liggja fyrir. 

 

3.2 Val á rannsóknaraðferð 

Í rannsókninni var eigindleg viðhorfskönnun notuð, í formi opinnar 

spurningalistakönnunar og rannsakandi fylgdist einnig með umræðuspjalli 

um vendinám á twitter. Til að afla upplýsinga um efnið var notast við 

viðhorfsrannsókn. Með því að notast við eigindlega viðhorfsrannsókn er 

hægt að dýpka skilning á efninu sem verið er að fjalla um.  

Eigindleg viðhorfsrannsókn veitir rannsakanda möguleika á að vinna úr 

ýmsum gögnum, til dæmis spurningalista og áhorfskönnun. Þegar eigindleg 

aðferð er notað er ekki notast við tölfræðilega greiningu, eins og í 

megindlegum rannsóknum, heldur er rannsakandi að skoða viðfangsefnið á 

huglægan hátt þar sem viðhorf og upplifun þátttakenda er könnuð og 

eigindlegar rannsóknir byggja á túlkun rannsakanda úr þeim gögnum sem 

unnið er með (Creswell, 2012, bls. 12-16). Markmið eigindlegra rannsókna 

geta verið mismunandi. Oftast er þó ætlunin að kynna sér viðhorf, 

sjónarhorn og gildi þátttakenda. Í eigindlegum rannsóknum spyrja 

rannsakendur sig gjarnan, hvernig og af hverju. Rannsakendur lýsa, leggja 

skilning í og túlka þau gögn sem safnað er. Eigindleg rannsóknarhefð byggist 

á aðleiðslu og heildrænni nálgun. Hún býður upp á ólíkar leiðir og er mjög 

breytileg og sveigjanleg í framkvæmd. Eigindleg rannsókn felst einnig í því 

að skilja hvernig rannsakandi rannsakar, flokkar og túlkar þau gögn sem 

hann hefur aflað sér (Lichtman, 2013). Ekki er ætlunin að alhæfa um 

niðurstöður slíkra rannsókna, heldur frekar að öðlast dýpri skilning á 

viðfangsefninu, sem í þessum tilfelli að kanna viðhorf þátttakenda og 

hvernig þeir kenna vendinám. 

Rannsakandi sem gerir eigindlega rannsókn ber ábyrð á túlkun 

niðurstaðna og lesendur verða að treysta á að túlkun rannsakanda sé rétt 

(Sigurlína Davíðsdóttir, 2003, bls. 233).  

 

3.3 Úrtak 

Í þessari rannsókn, eins og fram hefur komið, var rannsóknin tvískipt. 

Annarsvegar voru þátttakendur kennarar sem svöruðu spurningalista 

rannsakanda rafrænt á netinu og hinsvegar fylgdist rannsakandi með 

umræðuhópi um vendinám á twitter. 

3.3.1 Þátttakendur spurningalistakönnunarinnar 

Þátttakendur spurningalistakönnunarinnar voru 8 starfandi kennarar; 4 

konur og 4 karlar. Allir þátttakendur kenndu í skólum á 

höfðuborgarsvæðinu eða nærliggjandi sveitarfélögum. Þrír voru 

framhaldsskólakennarar, þrír voru grunnskólakennarar og tveir voru af 

háskólabrú. 

 

3.3.2 Þátttakendur umræðuhópsins á twitter 

Fjöldi þátttakenda umræðuhópsins um vendinám á twitter voru 20 

einstaklingar, með ólíkan bakgrunn. Í umræðuhópnum, sem rannsakandi 

fylgdist með, voru 13 grunnskólakennarar, 2 skólastjórnendur, 2 

verkefnastjórar, 1 náms- og starfsráðgjafi, 1 nemi og einn sem var á 

hliðarlínunni eins og hann orðaði það sjálfur.  Nöfn þeirra sem tóku þátt í 

umræðunni koma ekki fram í þessari rannsókn þar sem persónuleynd 

þátttakanda er mikilvæg í öllum rannsóknum. 

3.3.3 Val á þátttakendum 

Þátttakendur fyrir spurningalistakönnunina voru valdir með því að 

rannsakandi fann hóp á facebook sem nefnist spegluð kennsla, en sá hópur 

er áhugahópur kennara um vendinám. Í þessum hópi um speglaða kennslu 

eiga sér stað umræður kennara, sem miðla þekkingu sinni um vendinám. 

Rannsakandi sendi fyrirspurn til kennara í hópnum um að taka þátt í 

rannsókninni og athugaði einnig í leiðinni hvort einhverjir skólar væru nú 

þegar farnir að nota vendinám.  

Haft var samband við 12 skólastjórnendur þeirra skóla, sem í ljós kom að 

notuðu þessa kennsluaðferð. Skólastjórnendurnir komu nokkrum 

spurningum áleiðis til kennara sinna  sem sendu síðan svör sín til baka. 

Einnig buðust þessir kennarar til þess að svara eftirfylgdarspurningum ef 

einhverjar yrðu. Þátttakendur voru 8, eins og fram hefur komið, sem var 

minna heldur en búist var við í upphafi.  

Samskiptavefurinn www.twitter.com var einnig notaður til 

upplýsingaöflunar um vendinám. Þann 23. mars 2014 fór af stað umræða 

um vendinám og skoðaði rannsakandi umræðuna og hafði hana til 

hliðsjónar í rannsókninni. Rannsakandi tók ekki þátt í umræðunni heldur var 

að gera áhorfskönnun til að ná fram ákveðnum þáttum sem tengjast 

vendinámi.  

 

3.4 Gagnaöflun 

Þegar þátttakendur spurningalistakönnunarinnar og umræðuhópurinn á 

twitter höfðu verið valdir, hófst rannsakandi handa við að hanna 

spurningalista til að senda þeim kennurum sem samþykkt höfðu að taka 

þátt í ransókninni. Allar spurningarnar í spurningalistanum (fylgiskjal 1) voru 

opnar spurningar. Opnar spurningar hafa bæði kosti og galla. Kostur opinna 

spurninga er að svarandi hefur tækifæri til að koma eigin skoðunum á 

framfæri og ókostur slíkra spurninga er að úrvinnsla gagna getur verið 

erfiðari en þegar um lokaðar spurningar er að ræða og þátttakendur eiga 

það til að svara ekki öllum spurningum (Bell, 2005, 166-167).  

Spurningar sem þátttakendur svöruðu voru hannaðar til að fá 

niðurstöður fyrir rannsóknarspurningarnar. Spurningalistinn var sendur í 

tölvupósti til þátttakenda og þeir sendu hann síðan rafrænt til baka til 

rannsakanda, eftir að hafa svarað spurningunum. Þátttakendur voru einnig 

spurðir um það hvort rannsakandi mætti senda þeim viðbótarspurningar ef 

hann teldi þörf fyrir það til að dypka skilning á svörum þátttakenda.  

Spurningalistinn var hannaður þannig að svörun þátttakenda fól meðal 

annars í sér upplýsingar um það af hverju þeir fóru að nota vendinám, 

hversu lengi þeir hefðu notað hana, hvernig myndbandagerð þeir notuðu og 

hvernig henni var komið til skila ásamt því að spyrja um hvort einhver 

vandamál hefðu komið upp við að koma myndböndunum til skila til 

nemenda. 

 

3.5 Greining og úrvinnsla gagna 

Þegar þátttakendur höfðu sent rannsakanda spurningalistann fór hann yfir 

svör kennaranna. Allir kennarar sem tóku þátt svöruðu öllum 

spurningunum. Spurningarnar voru í framhaldi af því kóðaðar. Kóðunin var 

framkvæmd á þann hátt að ekki var hægt að rekja svör þátttakenda til 

þeirra, til að halda persónuleynd. Kóðunin fól í sér að leita eftir 

lykilhugtökum og fór rannsakandi yfir hvað var líkt og ólíkt með svörunum. 

Þegar þessari undirbúningsvinnu var lokið voru fundin þemu úr 

spurningalistakönnuninni, sem skipt var niður í flokka. Þemu voru einnig 

fundin út úr áhorfi á twitter umræðuvefnum og nafnleyndar einnig gætt 

þar. Út frá áhorfinu voru einnig fundin þemu og þeim síðan skipt niður í 

flokka.  

Þemun sem unnin voru úr spurningalistanum voru: reynsla, framkvæmd, 

dreifing og mótttaka. Þemun sem voru unnin úr áhorfi rannsakenda með 

umræðum á samskiptavefi á twitter um vendinám voru: kostir, gallar, 

aðgangur og tæknin. Rannsakandi skoðaði einnig myndbönd fjögurra 

kennara, sem þátt tóku í spurningalistakönnuninni. Rannsakandi hafði ekki 

aðgang að myndböndum hinna þátttakendanna, þar sem á þeirra 

myndbandssvæðum þurfti notendanafn og lykilorð sem rannsakandi hafði 

ekki.   

 

3.6 Réttmæti og áreiðanleiki 

Rannsakandi verður að gæta áreiðanleika og réttmætis í rannsókn sinni. 

Með því að gæta áreiðanleika er rannsakandi að huga að trúverðugleika 

rannsóknarinnar og að rannsakandi hafi unnið heiðarlega með ferli 

rannsóknarinnar. Réttmæti rannsóknarinnar felst í því hvernig rannsakandi 

túlkar gögnin og kemur þeim til skila (Lichtman, 2013). 

3.7 Samantekt 

Meginmarkmið rannsóknarinnar var að kanna viðhorf og reynslu kennara af 

vendinámi. Átta þátttakendur svöruðu spurningalistanum og tuttugu 

einstaklingar tóku þátt í twitter umræðuhópnum um vendinám. 

Gagnaúrvinnsla skilaði fjórum þemum fyrir spurningalistakönnunina og 

fjórum þemum fyrir áhorfskönnunina. Markmiðið var að nýta gögnin til að 

svara rannsóknarspurningunum og var notuð eigindleg viðhorfsrannsókn í 

þessari rannsókn. 

4 Niðurstöður 

Í þessum kafla verður fjallað um niðurstöður rannsóknarinnar út frá  fjórum  

megin þemum spurningalistans sem eru: reynsla, framkvæmd, dreifing og 

móttaka. Myndbönd kennara, sem rannsakandi skoðaði, verða einnig rædd 

í þessum kafla. Megin þemu twitter umræðuhópsins verða síðan skoðuð en 

þau eru: kostir, gallar, aðgangur að myndböndum og tækni. Í lok kaflans 

verða niðurstöðurnar dregnar saman. Byrjað verður á því að fjalla um 

niðurstöður úr spurningalistakönnuninni.   

4.1 Reynsla af notkun vendináms 

Kennararnir sem tóku þátt í þessari rannsókn höfðu mislanga reynslu af 

vendinámi. Einn kennari hafði notað vendinám í sex mánuði, þrír kennarar 

höfðu eins árs reynslu af vendinámi, tveir höfðu tveggja ára reynslu og einn 

hafði þriggja ára reynslu. Einn kennari hafði meiri reynslu en hinir, en hann 

hafði notað vendinám í átta til tíu ár.  

Þátttakendur notuðu vendinám í námsgreinunum, líffræði, efnafræði, 

eðlisfræði, stærðfræði, dönsku og á vélstjórnarbraut. Tveir kennarar kenndu 

fleiri en eina námsgrein og notuðu þeir vendinám í báðum fögunum.  

Margar ástæður voru fyrir því af hverju þátttakendur notuðu vendinám í 

kennslu sinni. Einn kennarinn valdi vendinám til að gera námið 

áhugaverðara fyrir nemendur sína, en honum hafði sjálfum ekki gegnið vel í 

skóla og vildi prófa vendinámið til að auðvelda nemendum námið. Tveir 

þátttakendur svöruðu að stjórnendur skólanna hefðu hvatt kennara til að 

taka upp vendinám, en annar þeirra hafði þá verið byrjaður að nota 

vendinám og líkað sú kennsluaðferð vel. Tveir kennarar höfðu horft á 

fyrirlestur Salman Kahn um vendinám á vefsíðunni ted.com og vildu prófa 

að nota þessa kennsluaðferð. Tveir þátttakendur sögðust nota vendinám 

þar sem hún styður við einstaklingsmiðað nám og þótti þeim 

vendinámsaðferðin bæði áhugaverð og skemmtileg kennsluaðferð. Einn 

kennari sagðist hafa séð tækifæri til að koma til móts við nemendur, sem 

þurfa endurtekna kennslu, með vendinámi geta nemendur horft á 

myndböndin eins oft og þeir þurfa heima hjá sér, í skólanum eða komið 

með spurningar í tímann eftir að hafa horft á myndband.  

Í svörum þátttakenda kom meðal annars fram að nemendur, sem eiga 

við námsörðugleika að stríða, finnst vendinám góð og gagnleg 

kennsluaðferð. Ástæðan er sú að þessir nemendur geta gefið sér góðan 

tíma til að horfa á myndböndin og horft á þau eins oft og þeir þurfa. Einn 

kennari nefndi að kennarar hafa verið að notað vendinám í langan tíma. 

Bara í annarri mynd heldur en verið er að gera í dag. Nemendur hafa verið 

beðnir um að koma undirbúnir í tíma með því að lesa ákveðna kafla í 

kennslubókum.  

4.2 Framkvæmd 

Þátttakendur voru sammála því að nemendur þyrftu að horfa á myndböndin 

áður en þeir mættu í kennslustund. Myndböndin voru mismunandi löng, en 

kennararnir nefndu að þau þurfa að vera stutt; ekki lengri en 10 mínútur. Ef 

efnið er langt og þungt útskýra kennarar efnið uppi á töflu í stað þess að 

gera myndbönd fyrir nemendur. Þetta er gert til að koma efninu sem best til 

skila. Eftir umræðu í tímum hafa kennararnir látið nemendur gera verkefni í 

tengslum við myndböndin. Þátttakendur sögðust stundum láta nemendur 

horfa á fleiri en eitt myndband áður en nemendur koma í skólann.  

Svör kennaranna sýndu að verkefnin geta verið fjölbreytileg, til dæmis í 

formi tilrauna, hópaverkefna og einstaklingsverkefna. Það er háð því hvaða 

fag kennari er að kenna og verkefni eru mislöng og misþung.  

Áður en tilraunir eru framkvæmdar verða nemendur að vera búnir að 

horfa á myndböndin. Ef nemandi hefur ekki horft á myndband þá fær hann 

ekki að gera tilraunina. Nemandi verður þá að vera áhorfandi og fylgjast 

með og skrifa hjá sér hvað er verið að gera. Þau myndbönd sem fylgja 

tilraunarverkefnum þjóna hálfgerðu forvarnargildi. Þá sjá nemendur hvað á 

að gera og hvað á ekki að gera í tilraunum. Nemendur hafa þannig meiri 

tíma til að framkvæma tilraunir og geta einnig framkvæmt fleiri tilraunir.  

Moodle hafði verið notað af kennurunum til að skipuleggja námið bæði 

fyrir fjar- og staðarnám. Öll myndbönd og verkefni, sem fylgdu hverju 

myndbandi fór inn á Moodle, sem gerði kennaranum auðveldara fyrir að 

skipuleggja hverja viku fyrir sig. Þátttakendur voru búnir að gera myndbönd 

fyrir veturinn og verkefni í tengslum við þau. Nemendur geta klárað á þeim 

hraða sem þeim hentar með yfirumsjón kennara síns.  

Einn kennari notaði herma til að kenna nemendum námsefnið við 

raunverulegar aðstæður. Einnig notaði kennari gagnvirk skjöl og bað 

nemendur sína að gera tilraunir í framhaldi af því. Þessar aðferðir eru 

notaðar til að nemendur nái því efni sem verið er að kenna.  

Fimm af átta kennurum notuðu forrit, sem eru ætluð spjaldtölvum, til að 

taka upp myndböndin sín. Educreations og Explain Everything eru þau forrit 

sem kennarar nota í spjaldtölvurnar. Einn kennari notar spjaldtölvu frá 

Windows sem heitir Windows Surface. Einn kennari hafði aðgang að studíói 

og tók upp myndböndin sín þar. Þar var allt til taks til að búa til myndbönd, 

eins og að skrifa á skjáinn, taka upp hljóð og mynd af skjá. Sumir 

þátttakendur tóku myndböndin eða fyrirlestrana upp á borðtölvur. Forrit 

sem þátttakendur notuðu fyrir borðtölvur voru CamtStudio, eMission og 

Screencast-o-matic til að taka upp myndbönd (fylgiskjal 2). Það reyndist 

algengara að þátttakendur tækju fyrirlestra sína upp í skólunum, en einum 

kennara fannst notalegra að taka myndböndin upp heima hjá sér á kvöldin í 

rólegheitum. Tilraunir voru teknar upp á myndavél með upptökumöguleika 

til að sjá hvað kennarinn var að gera og hvernig tilraunin er framkvæmd. 

Þegar upptökunni var lokið var hún sett í tölvu, klippt til og send til 

nemenda. Einn kennari tók myndböndin upp þegar hann var að fara yfir 

verkefni nemenda. Eftir að endurgjöf var búin var fyrirlesturinn sendur til 

þess nemanda sem átti verkefnið. Nemandi hafði þá möguleika á að heyra 

það sem kennarinn sagði um verkefnið hans.  

Þátttakendur höfðu ekki notað efni frá öðrum af mörgum ástæðum. 

Efnið, sem þeir voru að leita að, var ekki til staðar eða að það mætti ekki 

kröfum þeirra. Kennararnir höfðu ekkert á móti því að nota efni frá öðrum 

kennurum. Í svörunum kom fram að það var stundum fljótlegra að búa til 

efnið sjálfur heldur en að leita af því á netinu. Khanacademy er vefur sem 

einn kennari benti nemendum sínum á til að skoða ef þeir lentu í 

vandræðum (Khan Academy, 2014).  

Einn kennari svaraði að hann hafi ekki vitað um vendinám fyrr en fyrir 

tveimur árum. Þá hafði hann verið búinn að nota vendinám í nokkur ár og 

létti við að sjá hvernig aðrir kennarar nota vendinám, því það staðfesti að 

hann væri að kenna hana rétt.  

4.3 Dreifing 

Fimm af átta kennurum notuðu youtube til að koma myndböndum sínum til 

nemenda. Flestir þátttakendur notuðu erlenda ókeypis vefi til að birta 

myndbönd sín á. Aðrar leiðir sem þátttakendur notuðu voru innra net 

skólans og vimeo myndbandasíðan. Youtube og vimeo er auðveldur kostur 

fyrir kennara til að koma efni sínu til nemenda og notuðu þeir þá 

dreifingarleið af þeim sökum. Auðvelt er að koma efni á síðurnar og auðvelt 

er fyrir nemendur að fara á síðurnar og skoða það.  

Einn kennarinn heldur uppi vefsíðu, sem hann notar til að skipuleggja 

veturinn og þar er hægt að sjá hvað nemendur eiga að gera fyrir hverja viku 

fyrir sig.  

Skólavefurinn hefur keypt stærðfræði myndbönd frá einum þátttakanda, 

og horfðu nemendur kennarans á myndböndin þar.  

Til að halda utan um myndböndin og kennslustundirnar notuðu 4 

kennarar námsumsjónarvefinn Moodle. Þar settu kennararnir inn skipulagt 

námsefni vetrarins, til dæmis myndbönd, verkefni, próf og umræðu. Einnig 

notuð 3 kennarar Mentor til að koma myndböndum til nemenda. Einn 

kennari var að prufa sig áfram með að nota síðuna www.todaysmeet.com til 

að koma af stað umræðu um myndböndin.  

Þátttakendur höfðu ekki lent í teljandi vandræðum með að koma efni til 

nemenda sinni. Helstu vandræði sem kennarar lentu í við að koma efni á 

netið og til nemenda voru ef tölvur nemenda voru ekki uppfærðar fyrir 

námsumsjónarvefi og þegar nemendur höfðu ekki vitneskju um  

myndböndin.  

Einn kennari nefndi, að eftir að hann fann þann búnað sem hentaði 

honum hefði ekki borið á vandræðum við að koma efninu á netið, en þessi 

kennari hefur líka haldið úti vefsíðu, sem hann benti nemendum að fara inn 

á.  

Þátttakendur nefndu að sumir nemendur horfa ekki á myndböndin, en 

það voru nemendur sem lásu ekki heima hjá sér eða kláruðu ekki 

heimaverkefnin.  

4.4 Móttaka 

Þátttakendur höfðu fengið mjög góð viðbrögð við að láta nemendur horfa á 

myndbönd heima hjá sér, sem heimalærdóm. Kennararnir fengu ekki bara 

hrós frá nemendum, heldur voru foreldrar þeirra ánægðir með þetta 

kennslufyrirkomulag. Sumir foreldrar horfðu á myndböndin með börnum 

sínum og einhverjir horfðu síðan á öll myndböndin, sem búið var að setja 

inn á námsvefinn. Einn kennarinn nefndi að nemandi hafi komið til sín og 

nefnt að hann vildi að allir áfangar væru byggðir upp á vendinámi.  

Nemendur sem komu seint inn í áfanga njóta góðs af því að myndbönd 

voru notuð í kennslunni, þar sem þeir gátu þá fylgt námsefninu eftir.  

Nemendur sýna vendinámi mikinn stuðning og einn kennarinn svaraði að 

nemendur koma fyrr í tíma og fara seinna úr tímum til að vinna þau verkefni 

sem liggja fyrir hverju sinni.  

Allir stjórnendur studdu kennarana sem notuðu vendinám. Þeir kennarar 

sem fylgjast með vendinámi þátttakenda sýndu þeim einnig mikinn 

stuðning.  

Einn kennari nefndi að sumir kennarar séu mjög áhugalausir um 

vendinám, en fylgjast með henni, en hafa sjálfir ekki áhuga á að nota hana í 

sinni kennslu.  

Í ljós kom að margir kennarar, sem nota vendinám, reyndu að styðja við 

hvorn annan og reyna að veita öðrum kennurum meiri innblástur. Einn 

kennari svaraði að hann myndi ekki vilja taka aftur upp gömlu 

kennsluaðferðina. Nemendur voru virkari í tímum og höfðu möguleika á að 

hafa áhrif á námsframvindu sína. Þátttakendur svöruðu að kosturinn væri 

að þurfa ekki að endurtaka efnið, heldur var hægt að vísa í myndböndin og 

einnig kom fram að ekki er skynsamlegt að endurtaka námsefnið, sem er á 

myndböndum í tímum því þá hætta nemendur að horfa á þau.  

4.5 Myndbönd þátttakenda 

Rannsakandi hafði ekki tök á að nálgast myndbönd frá öllum þátttakendum, 

eins og fram hefur komið. Rannsakandi skoðaði myndbönd fjögurra kennara 

sem tóku þátt í rannsókninni.  

Einn kennarinn gerði myndband um það hvernig hann fer yfir verkefni 

nemenda. Kennarinn byrjaði á því að taka mynd af verkefni nemandans til 

að koma því inn í forritið educreation. Því næst opnaði kennarinn forritið,  

náði í myndirnar af verkefninu og tók það upp á myndband þegar hann var 

að fara yfir verkefni nemandans. Kennarinn lýsti því hvað nemandinn hafði 

gert rangt í verkefninu, kom með betri svör við dæminu og sýndi 

nemandanum síðan réttu aðferðina fyrir verkefnið. Þegar kennarinn hafði 

farið yfir allt verkefnið stoppaði hann upptökuna og sendi myndbandið 

beint til nemandans, til að hann gæti séð hvað hann hafði gert rangt, með 

góðri útskýringu á því hvað var rangt gert og einnig hvað var vel gert hjá 

honum í verkefninu. Með þessari aðferð var kennarinn að gefa betri 

endurgjöf, en með hefðbundinni endurgjöfsaðferð. Nemandinn fékk þannig 

betri leiðsögn. Kennarinn hafði möguleika á að klippa efnið til ef hann hafði 

tíma til þess með því að vísa í aðra fyrirlestra, sem tengdust verkefninu. 

Myndböndin voru ekki löng þegar kennarinn var að taka upp myndband um 

endurgjöf.  

Annar þátttakandi notaði símann sinn til að taka upp það atriði, sem 

hann vildi að nemendur lærðu. Á meðan hann tók upp myndbandið lýsti 

hann ferlinu vel. Einnig fékk kennarinn fjölskyldumeðlimi til að hjálpa til við 

sýnikennsluna. Kennarinn útskýrði vel það sem hann var að fjalla um og var 

mjög yfirvegaður, þó svo að það hafi komi hik inn á milli. Myndbandið var 

stutt og hnitmiðað. Hann notaði efni á heimili sínu til að sýna hvernig 

vírastýri virkar. Hann náði með einföldum hætti að útskýra hvað var að 

gerast.  

Þriðji kennarinn, sem rannsakandi náði að skoða myndbönd hjá, notaði 

skriftöflu til að koma námsefni til skila. Myndböndin voru litrík því 

kennarinn notaði mismunandi liti þegar hann var að sýna dæmi. Nemandinn 

átti því auðvelt með að skilja hvað kennarinn var að gera. Kennarinn var 

yfirvegaður og þó svo það hafi komið upp mistök, þá hélt kennarinn áfram 

og viðurkenndi mistök sín. Kennarinn kom efni sínu vel til skila. Kennarinn 

var með langt myndband, en ákvað að skipta því í tvo hluta. Hann setti sér 

ákveðin tímamörk og hvort myndband var ca. 12 mínútur.  

Fjórði kennarinn, sem rannsakandi náði að skoða myndbönd hjá, notaði 

myndbandsupptöku til að taka upp tilraunir, sem nemendur áttu að gera í 

tíma næsta dag. Hann fór vel yfir öryggisreglur og verklagsreglur, sem 

nemendur áttu að fara eftir. Kennarinn sýndi frá byrjun til enda hvað átti að 

gera og hvernig átti að gera tilraunirnar. Kennarinn var vel yfirvegaður og 

hikaði ekki þegar hann gerði mistök. Kennarinn var með öll áhöld tilbúin 

fyrir upptöku og allt gekk mjög vel fyrir sig. Kennarinn hefur sett sér 

tímamörk með hverju myndbandi eða ca. 10 mínútur.  

4.6 Twitter umræðan 

Hér fyrir neðan verður farið yfir þá umræðu sem fór fram á vefnum twitter 

um vendinám. Svörin hafa verið flokkuð niður í fjögur þemu: kosti 

vendinámsins, galla vendinámsins, aðgang að myndböndum og tækni. 

4.6.1 Kostir vendinámsins 

Helsti kosturinn við að nota vendinám er að nemendur geta horft á 

myndböndin hvar og hvenær sem er. Nemendur geta einnig horft á þau eins 

oft og þeir vilja, spólað til baka eða stoppað. Nemendur ná að vinna á þeim 

hraða sem hentar þeim. Upprifjun á námsefni fyrir komandi hlutapróf eða 

lokapróf verður auðveldara fyrir nemendur. Samstarf nemenda getur verið 

meira með myndböndum. Nemendur hafa einnig möguleika á að spjalla 

saman um efnið áður en komið er í skólann til að vinna verkefni í tengslum 

við myndböndin.  

Tími kennara er betur nýttur. Kennari hefur tækifæri til að hjálpa fleiri 

nemendum í kennslustundum. Hlutverk kennarans kemur til með að 

breytast með tímanum. Hann getur verið meira með nemendum og finnur 

betri verkefni í tengslum við efnið, sem kennarinn er að kenna hverju sinni.  

Kennarar koma með betri innlagnir í myndböndin, því þau fer á netið og 

allir geta horft á þau. Því leggur kennari sig meira fram við að hafa allt sem 

réttast. Einnig hefur kennari kost á að betrumbæta myndbönd með hjálp 

nemenda, sem geta bent á hluti sem þarf að laga. Kennarar hafa möguleika 

á að deila efni á milli sín.  

Aðgengi foreldra að efni sem börnin þeirra eru að læra verður betra. 

Foreldrar sjá hvernig börnin þeirra læra námsefnið og geta þá lært í leiðinni 

þegar það á við.  

Nýting á kennslustundinni verður betri því tíminn sem fer í fyrirlestra 

færist heim til nemanda. 

4.6.2 Gallar vendinámsins  

Nemendur senda kennara sínum tölvupóst með spurningum sem vakna við 

að horfa á myndböndin. Tölvupósthólfið getur þá fyllist hjá kennaranum. 

Þeir nemendur sem hafa ekki kjark til að tala við kennarann í 

kennslustundum ná að koma skoðunum sínum betur til kennarans ef hann 

sendir honum tölvupóst.  

Þurfa nemendur í grunnskólum á heimavinnu að halda? Það fer mikill 

tími hjá nemendum i að horfa á skjáinn og fyrir kennara að koma efninu frá 

sér.  

Það er mögulegt að sumir nemendur hafi ekki aðgang að nettenginu 

heima hjá sér. Í slíkum tilvikum getur verið erfitt fyrir nemendur að horfa á 

myndböndin ef kennari setur þau bara á netið. Vendinám er ekki fyrir alla 

nemendur. Sumir nemendur skilja betur efnið ef þau lesa kennslubók.  

Það vakna spurningar um nemendur sem eru í sérkennslu. Þarf að hafa 

annað kerfi fyrir þau.  

Þegar kennari býr til myndbönd verður hann að hafa þau stutt og 

hnitmiðuð og þau mega ekki vera lengri en fimm til sjö mínútur.  

Utanumhald foreldra skiptir máli í vendinámi. Ef utanumhald foreldra 

með námi nemanda er ekki nógu gott er möguleiki á að nemandi horfi ekki 

á myndböndin.  

Áður en vendinám er kennd í skólum þarf að kenna nemendum á 

tæknina og nýtingu á miðlunum. Það er ekki hægt að byrja strax á 

vendinámi á yngra stigi grunnskólans. Það væri möguleiki að venja þau við 

vendinám í 4. bekk og vinna sig upp stigann.  



 60 

4.6.3 Aðgangur að myndböndum 

Allir þeir sem tóku þátt í umræðunni á twitter voru tilbúnir að setja efni sitt 

á opinn vef. Það eykur fjölbreytni fyrir nemendur og kennara. 

Það virtist ríkja einhver hræðsla við að deila námsefni vegna samkeppni í 

tenglsum við samræmdu prófin og gæti það verið ástæðan fyrir því að 

kennarar deila ekki námsefni sínu.  

4.6.4 Tækni 

Umræðan um tækni hófst á því að verið var að ræða nokkur öpp sem hægt 

er að nota við að taka upp fyrirlestra. Öpp sem voru nefnd voru Explain 

Everything og Educreation. Fyrir borðtölvuna var forritið Camtasia nefnt. 

Einnig var talað um að virða þarf höfundarétt.  

Þegar verið er að gera myndbönd þarf að hafa einfaldleikann í bland við 

annað og vera sem eðlilegastur við upptökur. Einnig var talað um að gott er 

að hafa vatnsglas til taks, þegar verið er að búa til myndband. Það getur 

verið gott að skipta efni niður í hluta til að auðvelda nemanda að ná tökum 

á námsefninu.  

Vendinám snýst um að skapa tíma fyrir nemendur og láta þá vinna 

saman á eigin forsendum.  

4.7 Samantekt niðurstaðna 

Helstu niðurstöður rannsóknarinnar voru að meirihluti þátttakenda höfðu 

sjálfir ákveðið að prófa vendinám til að kanna hvort það bætti námsárangur 

nemenda og hvort kennslufyrirkomulagið yrði auðveldara fyrir kennarana. 

Flestir þátttakendur höfðu notað vendinám í 1-2 ár.  Allir þátttakendur 

nema einn kennari voru raunvísindakennarar. Allir þátttakendur létu 

nemendur horfa á myndbönd áður en þeir mættu í tíma  og meirihluti 

þeirra settu myndbönd sín á youtube eða aðra ókeypis erlenda vefi. 

Meirihluti þeirra nýtti spjaldtölvur til að taka um námsmyndböndin. 

Þátttakendur höfðu ekki lent í miklum vandræðum með að koma 

myndböndum sínum til nemenda. Kennarar höfðu fengið góð viðbrögð 

bæði frá nemendum og foreldrum með því að nota þetta 

kennslufyrirkomulag. Vendinámið nýttist einnig foreldrum til að aðstoða 

börnin við heimanámið. Nemendur með námsörðugleika töldu vendinám 

henta mjög vel. Flestir þátttakendur útbúa sjálfir sín myndbönd og nýta 

síður efni frá öðrum, þar sem þeim þótti það vera fljótlegri aðferð, en að 

leita að einhverju sem hentaði þeirra kennslu. Allir stjórnendur þátttakenda 

studdu notkun vendináms.  

Rannsakandi fylgdist með umræðu hóps um vendinám á twitter 

samskiptasíðu um vendinám og helstu niðurstöður úr þeim hluta 

rannsóknarinnar voru að kostir vendinámsins eru að nemendur geta skoðað 

myndböndin hvar sem er og eins oft og þeir þurfa. Tími kennara er betur 

nýttur með vendinámi og hann hefur tækifæri til að aðstoða fleiri 

nemendur í tíma. Aðgengi foreldra er betra. Gallar vendinámsins eru að 

sumir nemendur senda kennaranum of marga tölvupósta, aðgengi 

nemenda er misgóður að internetinu, sumum nemendum virðist henta 

betur að nota bækur, myndböndin mega ekki vera of löng, þurfa að vera 

einföld og vel skiljanleg. Helstu öpp til að taka upp fyrirlestra sem voru 

nefnd voru Explain Everyting og Educreation fyrir spjaldtölvur og fyrir 

borðtölvur Camtasia.  

5 Umræða 

Markmið ritgerðinnar var að kanna með eigindlegri viðhorfskönnun kennslu 

íslenskra kennara, sem kenna vendinám. Markmiðið var jafnframt að skoða 

umræðu á íslenska samskiptavefnum twitter um galla, kosti, aðgang að 

myndböndum og tækni vendinámsins. 

Rannsóknarspurningarnar sem settar voru fram í upphafi voru 

eftirfarandi: Hvað er vendinám?, Hvernig er hún framkvæmd? Hvað ber að 

hafa í huga? Hvernig nota kennarar vendinám? 

Við mat á niðurstöðum spurningalistakönnunarinnar, sem átta 

þátttakendur svöruðu, var stuðst við fjögur þemu sem greind voru úr 

gögnunum; reynslu, framkvæmd, dreifingu og móttöku. Einnig voru fjögur 

þemu greind við úrvinnslu umræðunnar á samskiptavefnum twitter; kostir, 

gallar, aðgangur að myndböndum og tækni. Helstu niðurstöður úr 

spurningalistakönnuninni voru að meirihluti þátttakenda ákváðu að nota 

vendinam til að bæta námsárangur nemenda, til að auðvelda nemendum 

námið og nýta tíma sinn betur. Þátttakendur vildu hafa möguleika til að 

aðstoða nemendur á einstaklingsbundinn hátt. 

5.1 Vendinám 

Með vendinámi er átt við að hefðbundinni kennslu er snúið við, þar sem 

fyrirlestrar og kynningar kennara eru vistaðar á netinu en nemendum gefst 

kostur á að vinna að beitingu þekkingar í verkefnum í kennslutíma. 

Nemendur geta horft og hlustað á kynningarnar eins oft og þeir þurfa og 

hvar og hvenær sem þeir vilja. Nemendur geta sent spurningar um 

námsefnið með tölvupósti til kennara, og hafa einnig aðgang að opnum 

nethópi þar sem samnemendur skiptast á upplýsingum um námsefnið. 

Nemendur eru einnig hvattir til að nota netið til að finna heppilegt 

kennsluefni. Kennslustundir í skólanum verða fyrir vikið öðruvísi. Þar vinna 

nemendur verkefni, oftast saman í hóp, og kennarar aðstoða eftir þörfum 

við úrlausnir (Keilir. Miðstöð vísinda, fræða og atvinnulífs, e.d.). 

Niðurstöður rannsóknarinnar sýndu fram á að þátttakendur kenndu 

vendinámið á fjölbreyttan og í samræmi við aðra erlenda kennara sem 

höfundur hefur verið að miða við, ef reynsla, framkvæmd, dreifing og 

móttaka kennslunnar er skoðuð og borin saman við íslensku skilgreininguna 

á vendinámi.  

Bergmann og Sams hafa verið að kenna vendinám á sambærilegan hátt 

og íslensku þátttakendurnir (Bergmann og Sams 2012). 

 

5.2 Framkvæmd vendináms, reynsla og útfærsla hennar 

5.2.1 Framkvæmd vendináms 

Þegar vendinám er notuð búa kennarar til stutt myndband um afmarkað 

efni, sem nemendum er ætlað að horfa og hlusta á til að undirbúa sig fyrir 

næstu kennslustund. Myndbandið er síðan sett á netið eða á þar til gerð 

tæki, fyrir nemendur sem hafa ekki aðgang að netinu og þannig geta allir 

nemendur horft á myndbandið (Bergmann og Sams 2012). Nemendur eiga 

að horfa á myndbönd áður en þeir mæta í kennslustund. Nemendur geta 

horft á myndböndin eins oft og þeir þurfa og geta einnig spólað fram og til 

baka til að ná námsefninu betur (Randall, Douglas og Nick, 2013). Þegar 

nemendur horfa á myndböndin þurfa þeir að punkta niður áhugaverð atriði 

eða spurningar sem vakna við að horfa á myndbandið. Nemendur mæta 

síðan í næstu kennslustund og fer þá fram stutt umræða um myndbandið 

og útskýringar á því sem nemendur þurfa nánari upplýsingar um. Þegar 

umræðunni er lokið vinna nemendur verkefni sem styðjast við námsefni 

myndbandanna. Verkefnin geta verið einstaklingsverkefni, hópaverkefni, 

þemaverkefni eða verklegar æfingar (Bergmann og Sams, 2012).  

Niðurstöður rannsóknarinnar sýndu fram á að íslensku þátttakendurnir 

kenna vendinám á sambærilegan hátt og erlendir kennarar. Nemendur 

höfðu horft á myndböndin heima hjá sér, sem kennararnir settu á netið og 

komið með punkta og aðrar athugasemdir í kennslustundir. Í upphafi 

kennslustunda fór fram umræða og spjall um um myndböndin og í 

framhaldi af umræðunni unnu nemendur verkefni, sem kennari hafði búið 

til í tengslum við myndband. Verkefni voru margvísleg, til dæmis 

einstaklingsverkefni, hópaverkefni, þemaverkefni, tilraunir eða verklegar 

æfingar. 

5.2.2 Reynsla af vendinámi 

Bergmann og Sams hafa notað vendinám frá árinu 2007. Reynsla þeirra af 

vendinámi, sem kennsluaðferð, var að námsárangur nemenda batnaði og 

þeir fylgdust betur með. Bergmann og Sams náðu að ræða við alla sína 

nemendur og fylgdust betur með hvar hver nemandi var staddur í náminu. 

Bergmann og Sams voru það ánægðir með reynslu og árangur af 

kennsluaðferðinni að þeir ákváðu að gefa út bók um vendinámsaðferðina. 

Þeir hafa notuðu stutt og hnitmiðuð myndbönd, og reynsla þeirra var að 

tíma kennara var betur varið með vendinámi og náðu þeir að gera fleiri 

tilraunir með nemendum sínum (Bergmann og Sams, 2012).  

Í niðurstöðum rannsóknarinnar kom í ljós að íslenskir kennarar hafa 

mislanga reynslu af vendinámi. Flestir þátttakendur höfðu notað vendinám í 

eitt til tvö ár. Reynsla þeirra allra leiddi í ljós að þeir vilji ekki kenna aftur 

eftir öðrum kennsluaðferðum, þó að framkvæmd hafi stundum verið verið 

erfið og tímafrek í upphafi. Reynsla þátttakenda var að vendinám, sem 

kennslufyrirkomulag hafi komið vel út, sem er í samræmi við reynslu 

erlendra kennara. Nemendur mættu fyrr í tíma og fóru seinna úr tímum, 

sem er í samræmi við reynslu erlendra kennara. Agavandamálum fækkaði 

með tilkomu vendinámsins, sem einnig er sambærilegt við reynslu erlendra 

kennara.  

5.2.3 Dreifing vendináms 

Að koma námsefni til nemenda getur verið vandasamt verk. Kennarar þurfa 

að hafa í huga hvort allir nemendur þeirra hafa aðgang að internettengingu 

og þurfa að bjóða upp á aðra tækni til að koma myndböndum til skila til 

allra nemenda. Kennurum standa fleiri leiðir til boða til að koma 

myndböndum til skila en með netaðtengingu, til dæmis með því að vista 

myndbönd á síma, diska, minnislykla eða sjá til þess að nemendur hafi 

aðgang að myndböndum í skólanum (Bergmann og Sams, 2012). Margir 

nemendur nýta sér netið til að horfa á myndbönd og því er gott fyrir 

kennara að setja myndbönd á netið (Fulton, 2012). Kennarar hafa bæði 

möguleika á að setja myndböndin á opin eða lokuð svæði á netinu og getur 

fyrirkomulagið verið á þann hátt að nemendur eru með öll myndbönd, 

umræðu og verkefni á einum stað (Light, 2014). 

Niðurstöður rannsóknarinnar sýndu að íslenskir kennarar framkvæma 

myndbandadreifingu á sambærilegan hátt. Kennararnir notuðu flestir 

vinsæla erlenda myndbandamiðla, ásamt því að nota opnar og lokaðar 

vefsíður, til að koma námsefninu til nemenda sinna. Niðurstöður 

rannsóknarinnar sýndu að íslenskir kennarar búa til sín eigin myndbönd um 

það efni sem nemendur þeirra eiga að læra. Einn kennari vísaði í efni Khan 

Academi. Bergmann og Sams hafa einnig verið að nota eigin myndbönd. 

Þátttakendur notuðu lítið eða ekkert frá öðrum aðilum í staðin fyrir eigin 

myndbönd. Ástæður sem gefnar voru upp, voru að það var ekkert 

sambærilegt námsefni til, að það sem var til var ekki nógu gott námsefni 

eða að kennararnir voru fljótari að gera sín eigin myndbönd. Kennararnir 

fóru ólíkar leiðir við að búa til myndbönd. Þátttakendur notuðu spjaldtölvur, 

upptökutæki, snertiskjá og borðtölvur til að taka upp myndböndin sín. 

Mismunandi forrit voru notuð eftir því hvaða tæki var verið að nota. Að taka 

upp og vinna með efni hafði gengið vel hjá þeim. 

5.2.4 Móttaka vendináms 

Móttaka vendináms til nemenda hjá Bergmann og Sams hefur gengið vel. 

Þeir bentu á að það hafa ekki allir nemendur aðgang að tölvum heima hjá 

sér til að móttaka myndbönd, og þarf að huga að því að koma til móts við þá 

nemendur með öðrum hætti, eins og fram hefur komið til að allir nemendur 

geti horft á myndböndin. Skólar þurfa því að vera með aðstöðu þar sem 

nemendur komast í tölvur í skólanum til að horfa á myndbönd (Bergmann 

og Sams 2012). Í könnun sem Hagstofa Íslands framkvæmdi árið 2013, kom í 

ljós að heimili á íslandi, sem voru með börn undir 16 ára aldri, voru í 99,5% 

tilvika með aðgang að tölvu og netaðgang (Hagstofa Íslands, 2013). 

Hérlendis virðast því flestir nemendur hafa aðgang að námsefninu heima 

hjá sér. Í þeim tilvikum þar sem nemendur hafa ekki netaðgang er hægt að 

notast við minnislykla, geisladiska, að hlaða myndböndum inn á síma, ipod 

eða önnur sambærileg tæki, að leyfa nemendum að horfa á myndbönd í 

skólanum áður en kennsla hefst eða eftir skóla (Fulton, 2012). Fyrir utan 

það að vista myndband á netinu getur kennari einnig haft myndbönd á 

lokuðum vef, en þá þurfa nemendur að vera með aðgangsorð og lykilorð til 

að komast inn á vefinn. Markmið kennara með þessari leið er að hann getur 

fylgst betur með námsframvindu nemenda, fylgst með hvort þeir horfa á 

myndböndin og einnig er hægt að láta nemendur taka próf á lokuðum 

vefsvæðum (Light, 2014).  

Rannsókn höfundar leiddi í ljós að mótttaka námsefnisins til nemenda 

hafði almennt gengið vel og ekki höfðu komið upp mörg vandamál við að 

koma myndböndum til nemenda. Þátttakendur höfðu fengið góð viðbrögð 

frá nemendum og foreldrum, og rannsóknin sýndi fram á að myndböndin 

nýttust einnig foreldrum til að aðstoða börn sín við heimanámið. 

Heimalærdómur í formi myndbanda, sem nemendur horfðu á heima hjá sér, 

fyrir kennslustundir, var vel tekið af nemendum. Þátttakendur nefndu að 

aðgangur nemenda að myndböndum virðist gera þá virkari í 

kennslustundum og nemendur höfðu möguleika á að stjórna 

námsframvindu sinni. Einnig kom í ljós að þátttakendur voru ánægðir með 

að þurfa ekki að endurtaka námsefnið en gátu í staðin vísað í mynböndin, 

sem nemendur höfðu aðgang að.  

5.3 Viðhorf varðandi vendinám 

Umræða um vendinám og reynsla af henni hafa leitt í ljós að henni fylgja 

vissulega margir kostir. Viðhorf og umræða hafa einnig fjallað um galla 

hennar, aðgang að myndböndum og tækni vendinámsins.  

5.3.1 Kostir vendinámsins 

Kostir vendinámsins eru miklir að mati kennara. Nemendur geta horft á 

myndbönd eins oft og þeir þurfa. Nemendur geta spólað myndböndin fram 

og til baka, stoppað til að glósa og notað þau til að rifja upp efni fyrir próf 

(Randall, Douglas og Nick, 2013). Reynslan hefur sýnt að kennarar hafa 

meiri tíma með nemendum sínum, eftir að þeir hafa horft á myndböndin 

heima hjá sér og einnig geta kennarar sem kenna verklegar námsgreinar 

látið nemendur gera fleiri tilraunir. Tíma nemenda og kennara er betur 

varið (Bergmann og Sams, 2012; Centre, 2013; Fulton, 2012). Nemendur 

sem missa úr tíma vegna veikinda, koma seint inn í áfanga eða eru á 

ferðalögum geta gert verkefnin án þess að missa mikið úr skólanum 

(Bergmann og Sams, 2012). Nemendur hafa kost á því að læra 

skipulagningu. Ef nemendur sjá fram á annatíma framundan geta þeir bætt 

við heimalærdóm sinn til að létta undir á álagstímum (Bergmann og Sams, 

2012). Foreldrar hafa nýtt sér efni, sem kennarar hafa verið að koma til 

nemenda sinna og eru þeir ánægðir með það (Fulton, 2012).  

Samkvæmt twitter umræðuspjalli, sem rannsakandi fylgdist með, var 

samræmi á milli viðhorfa erlendra kennara og svörun twitter spjallenda. 

Nemendur hafa tækifæri til að horfa oft á myndböndin og fá góðan tíma 

með kennara sínum til að fá svör við vandamálum sínum. Nýting 

kennslustunda er betri og aðgangur nemenda að kennara einnig. Kennarar 

koma með betri innlagnir því að myndböndin eru sett á netið. Foreldrar 

hafa tækifæri til að sjá hvað börnin þeirra eru að læra í skólanum.  

5.3.2 Gallar vendinámsins 

Bergmann og Sams sáu að gallar vendinámsins voru að það höfðu ekki allir 

nemendur aðgang að nettengingu heima hjá sér og því þurfti að finna aðrar 

leiðir til að koma til móts við þá nemendur (Bergmann og Sams, 2012).  

Í twitter umræðuhópnum var umræðan önnur varðandi galla 

vendinámsins, en hjá erlendum aðilum, en þó var eitt sameiginlegt með 

þeim. Twitter spjallendur höfðu einnig áhyggjur af því að það eru ekki allir 

nemendur með aðgang að netinu heima hjá sér og umræður voru um það 

hvernig hægt væri að koma til móts við þann hóp. Þeir höfðu einnig 



 68 

áhyggjur af því að nemendur eiga það til að fylla tölvupóst kennara með 

spurningum sínum um myndböndin. Umræðan snerist einnig um það 

hvenær hefja á vendinám og voru spjallendur sammála um það, að ekki ætti 

að fara neðar en í 4. bekk í grunnskóla. Umræðan var einnig um það að 

myndböndin mættu ekki vera lengri en 5 til 7 mínútur.  

5.3.3 Aðgangur að myndböndum 

Í byrjun settu Bergmann og Sams myndböndin sín á youtube fyrir nemendur 

sína því að það var auðvelt bæði fyrir nemendur og kennara að sækja og 

nota efnið á þeim vef (Bergmann og Sams, 2012). Til að halda utan um 

myndbönd er möguleiki að hafa þau annað hvort á lokuðu eða opnu svæði, 

þar sem kennarinn stjórnar aðganginum. Ef myndböndin eru á lokuðu svæði 

er aðgangur takmarkaður (Light, 2014).  

Niðurstöður rannsóknarinnar sýndu fram á að flestir kennararnir dreifa 

efni sínu í gegnum youtube síðuna. Á því svæði geta allir horft á 

myndböndin og er það í samræmi við það sem erlendir kennarar hafa verið 

að gera. Þeir sem tóku þátt í twitter spjallinu skrifuðu að þeir væru tilbúnir 

að setja efni sitt á opin vef þar sem það eykur fjölbreytni, bæði fyrir 

nemendur og kennara. Það bar þó á hræðslu við að deila námsefni vegna 

samkeppni í tengslum við samræmdu prófin.  

5.3.4 Tækni vendinámsins 

Mitra sýndi fram á með rannsókn sinni (1999), eins og fram hefur komið, að 

það er hægt að læra mikið með tækninni. Mitra framkvæmdi rannsókn með 

því að setja tölvu í vegg og skildi hana eftir. Þegar hann kom til baka var 

árangur barna sem notuðu tölvuna betri, en árangur þeirra sem voru í skóla 

og fengu faglega kennslu (Mitra, 2013). Bergmann og Sams nota borðtölvu 

til að taka upp myndbönd og nota einnig vefmyndavél til að þeir sjáist í 

mynd við upptöku myndbandanna. Bergmann og Sams, nýttu sér í upphafi 

upptökuforrit, sem hægt var að nota með powerpoint kynningum og settu 

síðan myndböndin á netið (Bergmann og Sams, 2012). Til eru margar leiðir 

til að taka upp myndbönd fyrir vendinám. Það er hægt að kaupa forrit eða 

ná í frí forrit á netinu (Light, 2014). Nemendur hafa möguleika á að koma 

með sín eigin tæki í skólann, til að horfa á myndböndin á meðan þeir eru að 

leysa verkefni (Fulton, 2012). Reynsla Bergmann og Sams sýnir að 

nemendur hafa þann möguleika að dýpka skilning sinn á efninu með því að 

leita sér frekari upplýsinga um námsefnið, sem þeir eru að læra og þá með 

símunum sínum eða þeim tækjum, sem þeir hafa í kennslustofunni eða 

heima hjá sér. Með þessum tækjum geta nemendur búið til forrit og öpp 

(Bergmann og Sams, 2012).  

Niðurstöður rannsóknarinnar sýndu að kennararnir nýttu sér tæknina við 

gerð myndbanda. Kennararnir notuðu öpp og önnur forrit til að taka upp 

myndböndin og þeir nýttu sér einnig myndbandsupptökuvél til að taka upp 

tilraunir og sýnikennslu um ákveðin efni.  

Twitter umræðan var í samræmi við niðurstöður úr rannsókn höfundar, 

varðandi það hvaða öpp og forrit kennarar notuðu við upptöku myndbanda. 

Spjallendur á twitter höfðu áhyggjur af höfundarétti myndbanda.   

Niðurstöður sýndu að íslensku kennararnir, sem tóku þátt í þessari 

rannsókn framkvæmdu vendinám í samræmi við aðra erlenda kennara, 

þegar horft er til reynslu, framkvæmdar, tækni, og móttöku. 

5.4 Kostir rannsóknarinnar 

Ritgerðarefni höfundar eykur þekkingu á vendinámi, eins og hún er notuð 

hér á landi og erlendis, fræðilega þekkingu og gefur vísbendingu um það 

hvernig íslenskir kennarar framkvæma vendinám og hvaða fyrirkomulag 

þeir nota í kennslu sinni.  

5.5 Gallar rannsóknarinnar 

Niðurstöður rannsóknarinnar gefa ákveðna mynd af vendinámi íslenskra 

kennara og umræðan um vendinám sýndi að áhugi er fyrir hendi að nota 

vendinám hérlendis. Höfundur telur þó að gallar þessarar rannsóknar komi 

fram í því að þátttakendur hefðu mátt vera fleiri. Gallar viðfangsefnisins 

felst einnig í því að lítið fræðilegt efni er til um vendinám á Íslandi.  

5.6 Framtíð vendináms á Íslandi 

Vendinámið hér á landi er í sífelldri þróun og kemur til með að breytast 

þegar kennarar þróa áfram vendinám sitt og gera sér grein fyrir hvaða 

úrbætur geta bætt hana. Fleiri myndbönd og fyrirlestrar verða þegar fleiri 

kennarar fara að kenna með þessu kennslufyrirkomulagi.  

Myndbönd kennara byggja á ýmsum aðferðum, eins og fram hefur 

komið, og ýmis forrit og öpp eru notuð við gerð þeirra. Myndbönd kennara 

eru jafn mismunandi og þau eru mörg. Höfundur skoðaði myndbönd 

nokkurra þátttakenda og einnig myndbönd erlendra kennara á netinu og 

komst að þeirri niðurstöðu að galli íslenskra myndbanda var að kennarinn 

var ekki sýnilegur á kennslumyndböndum. Flestir sem kenna með 

vendinámi settu myndbönd sín á youtube eða aðra erlenda vefi. Með 

myndbandagerð íslenskra kennara er til myndbanda gagnabanki hérlendis. 

Námsvefurinn khanacademy.org er til á ensku og er hann aðgengilegur fyrir 

íslenska kennara, þar sem kennarar geta fylgst vel með námsframvindu 

nemenda sinna. Á Íslandi hefur Námsgangastofnun komið með netsíðuna 

vendikennsla.is, þar sem íslenskir kennarar geta sett inn myndbönd sín og 

þar má finna myndbönd fyrir náttúrufræðigreinar og íslensku. Það verður 

fróðlegt að fylgjast með þróun vefsins. Kostur vefsins er að hann er 

íslenskur og því þarf ekki að greiða fyrir erlent niðurhal myndbanda. Kennari 

þarf að fylla út eyðublað til að staðfesta að hann eigi höfundarétt 

myndbandsins. Tungumálakennarar eru farnir að nota vendinám, en samt 

er ekki gert ráð fyrir tungumálakennslu á þessum vef, sem má líta á sem 

galla vefsins (Námsgangastofnun, e.d.). 

Myndbandagagnagrunnur vendinámsins á Íslandi ætti að auðvelda 

kennurum að taka næsta skrefið í vendinámi, sem er breyting á námsmati 

nemenda.   

Námsmat nemenda er nú þegar farið að færast á netið og taka þeir próf 

á netinu, sem tæknilega gerir það mögulegt að nemandi fær niðurstöðu úr 

prófinu strax og þeir hafa lokið því. Með þessu fyrirkomulagi fá nemendur 

og kennarar betri nýtingu á tíma sínum. Tæknin er í örum vexti og 

breytingar undanfarin ár hafa verið umtalsverðar, til dæmis er hægt að 

senda verkefni og ritgerðir rafrænt til kennara. Það má gera ráð fyrir að 

nemendur vilji að námið fari í auknum mæli fram á netinu, þar sem þeir 

nota í auknum mæli ýmis tæki sem auðvelda þeim aðgang að netinu, hvar 

og hvenær sem er.  

Það er erfitt að spá fyrir um framtíð vendináms hérlendis. Miðað við 

niðurstöður rannsóknarinnar eru kennarar sem nota nú þegar vendinám 

ánægðir með það kennslufyrirkomulag, eins og fram hefur komið. Viðtökur 

nemenda, samkennara, stjórnenda og foreldra hafa verið mjög jákvæð 

gagnvart vendináminu. Miðað við upplýsingar sem fram komu í þessu 

verkefni virðast raunvísindakennarar, íslenskukennarar og 

tungumálakennarar nýta sér vendinám. Þá vaknar spurningin hvort 

kennarar í fleiri námsfögum nota vendinám, enda virðist ekkert standa í 

vegi fyrir að hún henti jafn vel í öðrum námsgreinum.  

6 Lokaorð 

Í þessari ritgerð var dregin fram mynd af vendinámi og stöðu hennar á 

Íslandi, með samanburði við stöðu hennar erlendis. Erlendis er vendinám 

komið lengra áleiðis en hérlendis, en hún virðist samt vera í stöðugri þróun 

og miðað við umræðu og niðurstöður rannsóknarinnar virðist aukinn áhugi 

vera á vendináms fyrirkomulaginu. Þátttakendur rannsóknarinnar voru 

ánægðir með nota vendinám í kennslu sinni.  

Höfundur telur að áhugavert væri að gera sambærilega rannsókn á 

notkun vendinámi meðal kennara á Íslandi og notast þá við stærra úrtak og 

gera könnun á vendinámi bæði í grunnskólum og framhaldsskólum. Með 

slíkri rannsókn væri stórt skref stigið til að afla þekkingar á stöðu 

vendináminu á Íslandi og hvað stendur í vegi fyrir að kennarar hafi áhuga á 

að kenna samkvæmt henni.  

Höfundur er smíða- og tölvukennari í grunnskóla og hefur nýtt sér 

vendinám í kennslu sinni og álítur hann hana henta vel í sínu námsfagi, til 

dæmis til að taka upp myndbönd af því hvernig á að smíða ákveðna hluti, 

sem nemendur horfa á áður en kennslustundin hefst.  

Fylgiskjal 1 
 
Spurningalisti um vendinám. 

Hérna fyrir neðan eru spurningar sem rannsakandi notaði í 

spurningalistakönnun sinni um vendinám/flipped classroom.  

 

1. Afhverju byrjaðir þú að nota vendinám? 

2. Ertu búinn að vera að nota vendinám lengi? 

3. Í hvaða fagi ertu að nota vendinám? 

4. Hvernig er vendinámið þitt uppbyggt? 

5. Hvernig tekur þú upp myndböndin? 

6. Hvernig kemur þú myndböndunum til nemenda þinna? 

7. Ertu að nota innlenda eða erlenda aðila til að vista myndböndin 

þín?  

a. Og afhverju? 

8. Ertu að lenda í vandræðum með 

a. Upptökur  

b. Koma efni til nemenda 

9. Hvernig eru nemendur að taka þessari kennsluaðferð? 

10. Ertu að nota efni frá öðrum kennurum í þinni kennslu? 

11. Hvernig eru aðrir kennarar og skólastjórnendur að taka þessari 

kennsluaðferð? 

12. Viltu bæta einhverju við? 

Fylgiskjal 2 Smáforrit 
 

Hér fyrir neðan verða talin upp smáforrit, eða app á ensku, sem getur reynst 

kennurum gagnleg þegar verið er að taka upp fyrirlestra.  

Til að setja smáforrit í spjaldtölvuna eða snjallsímann þarf að ná í forritin 

frá réttum aðila. Þeir sem nota Ipad notast við appstore en þeir sem eru 

með android geta farið á vefsíðu sem heitir www.play.google.com. Einnig 

eru til fleiri síður sem android tæki geta notast við.  

Listinn hér á eftir er ekki tæmandi heldur eru þetta uppástungur að 

forritum sem fram hafa komið við þessa rannsóknarvinnu.   

 

Tafla 2 Smáforrit 

Nafn  Lýsing á smáforritinu 

Google.drive 

Frítt (29.03.14) 

Goggle.drive er hýsingarþjónusta frá google. 

Það er hægt að vista margskonar gögn og 

deila þeim með öðrum. Notandi getur 

stofnað ritvinnsluskjal og deilt með öðrum, 

þá er möguleiki á að allir geti skrifað á sama 

tíma í skjalinu. Þetta bíður uppá marga 

möguleika fyrir kennara að láta nemendur 

vinna verkefni í tengslum við 

kennslumyndböndin. Google drive er fyrir 

Ipad og Andriod  

Dropbox 

Frítt 
(29.03.14) 

Dropbox er forrit sem virkar eins og mappa. 

Það er hægt að vista allt efni inn í möppunni. 

Einnig er möguleiki á að hlaða niður forriti í 

tölvuna eins og í spjaldtölvu. Þá er hægt að 

fara á heimasíðu dropbox.com og ná í 

gögnin sín. Dropbox er fyrir Ipad og Andriod.  

Educreations Interactive 

Whiteboard 

Frítt 

Educreations er upptökuforrit sem tekur upp 

hljóð og það sem kennari skrifar á töfluna í 

spjaldtölvunni. Hægt er að setja inn myndir 

og teikna á töfluna á meðan verið er að taka 

upp. Þegar tekið er upp er hægt að vista 

fyrirlesturinn á heimasíðu educreations og 

senda fyrirlesturinn í pósti. Þetta smáforrit 

http://itunes.apple.com/us/app/educreations-interactive-whiteboard/id478617061?ls=1&mt=8
http://itunes.apple.com/us/app/google-drive/id507874739?mt=8


 

79 

(29.03.14) er fyrir Ipad.   

  

  

  

Show me 

Frítt 

(29.03.14) 

Show me er upptökuforrit sem tekur upp 

hljóð og það sem kennari skrifar á töfluna í 

spjaldtölvunni. Möguleiki er að setja inn 

myndir og teikna um leið og verið er að taka 

upp. Show me er eingöngu hægt að fá fyrir 

Ipad.  

  

  

  

Explain Everything 

Kostar $3.75 í Appstore 

PLN 10.99 í 

play.google.com 

(29.03.14) 

Explain Everything er upptökuforrit sem 

tekur upp hljóð og það sem kennari skrifar á 

töfluna í spjaldtölvunni. Einnig er hægt að 

setja inn myndir og teikna um leið og verið 

er að taka upp. Fleiri möguleikar eru í boði 

heldur en með Educreations og Show me. 

Þetta smáforrit kostar $3.75 í appstore og á 

play.google.com kostar það PLN 10.99.  

  

  

  

Imovie 

Kostar $ 6.26 

(29.03.14) 

Imovie er klippiforrit sem er notað í Ipad. Í 

Imovie er möguleiki á að bæta við tónlist, 

klippa til myndbönd og bæta við texta. Þetta 

smáforrit er fyrir Ipad. 

Touchcast 

Frítt 

(29.03.14) 

Touchcast sameinar myndbönd og vef í 

upptökum. Þegar verið er að taka upp 

myndband er hægt að vera með twitter síðu 

í myndbandinu. Twitter síðan verður alltaf 

uppfærð þó svo myndbandið sé lengi 

aðgengilegt. Það er möguleiki á að vista á 

heimasíðu forritsins. Þetta smáforrit er fyrir 

Ipad.  

 

http://www.google.is/url?sa=i&rct=j&q=&esrc=s&source=images&cd=&cad=rja&uact=8&docid=U1a76WEcbhnmuM&tbnid=1y2kpd8tuYMUJM:&ved=0CAUQjRw&url=http://www.screencastsonline.com/ios/show/0143/&ei=yMo2U4WuD-ic0QWqmoGQCg&bvm=bv.63808443,d.ZGU&psig=AFQjCNFqJ4GpXMGyJ1bEfs55Pj9rBs62dQ&ust=1396186133836879

Fylgiskjal 3 Forrit fyrir tölvur 
 

Hér á eftir kemur listi yfir forrit sem eru ætlaður tölvum. 

Þessi listi er ekki tæmandi heldur er þetta bara brot af því sem í boði. 

Mælt er með því að kennarar leiti sér upplýsinga um þau forrit sem þeir vilja 

nota. Þarfir hvers og eins kennara eru misjafnar.  

 

Tafla 3 Forrit 

CamStudio 

Frítt 

(29.03.14) 

CamStudio er frítt forrit sem 

hægt er að ná í á netinu. Þetta 

forrit tekur upp hljóð og mynd 

af skjánum.  

Camtasia Studio 

Kostar $299 á heimasíðu Camtasia 

(29.03.14) 

Camtasia Studio er 

upptökuforrit og klippiforrit. 

Það tekur upp hljóð og mynd af 

skjánum. Í forritinu getur 

notandi klárað alla eftirvinnslu 

með myndböndunum sínum. 

Hægt er að skrifa inn á myndina 

eftir upptöku, tala inná hana, 

draga mynd að og færa út og 

bæta við myndbandsbútum. 

Hægt að fá fyrir PC og MAC.  

Screencast-o-matic 

Frítt 

(29.03.14) 

Screencast-o-matic er forrit sem 

ekki þarf að hala niður í tölvuna. 

Það einfaldlega vinnur í gegnum 

netið. Það tekur upp af skjánum 

að hámarki 15 mínútur. Þegar 

búið er að taka upp er möguleiki 

á að vista á heimasíðu forritsins, 

senda á youtube eða vista í 

tölvunni.  

 

 

http://www.screencast-o-matic.com/

Screenr 

Frítt 

(29.03.14) 

Scrennr er forrit sem þarf ekki 

að hala niður í tölvuna. Einfalt 

forrit sem tekur upp af skjánum 

að hámarki 5 mínútur. Hægt að 

vista í tölvunni, senda á youtube 

eða heimasíðu forritsins.  

  

  

  

eMission 

Kostar 

(29.03.14) 

eMission er upptökuforrit sem 

tekur upp af skjá tölvunnar. 

Þegar kennari hefur lokið við 

upptöku getur forritið sent 

upptöku beint inná 

námsumsjónarvefi. Það þarf að 

hafa samband við framleiðanda 

til að fá kostnað. Þetta forrit er 

íslensk framleiðsla.  

 

  

http://www.screenr.com/

Fylgiskjal 4 Vefsíður um vendinám 
 

Í þessum kafla verður fjallað um nokkrar vefsíður sem hjálpa kennurum að 

notast við vendinámi. Einnig verður fjallað um lesefni og myndbönd sem 

fræða kennara meira um vendinám.  

Það er mikið til af efni til að notast við í kennslustundinni. Það getur 

verið erfitt fyrir kennara að vita af öllum þessum síðum því það fer mikill 

tími í að undirbúa kennslu.  

Síðurnar sem fjallað er um hér á eftir eru einungis brot af því sem til er á 

internetinu. Þessar síður munu hjálpa kennurum að undirbúa sitt vendinám 

og gefa hugmyndir um hvernig hægt sé að koma efni til nemenda.  

 

Twitter 

Twitter er samskiptavefur þar sem notandi getur skrifað smáskilaboð. Þegar 

notandi skrifar smáskilaboð verður hann að merkja þau með 

umræðumerkinu #. Ástæðan fyrir umræðumerkinu er að ef einhver annar 

notandi vill fylgjast með umræðu þá getur hann einfaldlega farið í leit og 

skrifað niður umræðumerkið # og eitthvað lýsandi fyrir umræðuna. Ef 

notandi er að skrifa um vendinám til dæmis og notar umræðumerkið 

#Vendinám þá er auðvelt fyrir annan notanda að leita af #Vendinám. 

Notandinn fær upp allar þær umræður sem merktar hafa verið með 

#Vendinám/Notandi sem er að leita að umræðum um vendinám og leitar 

eftir #Vendinám,fær upp allar þær umræður sem merktar hafa verið á 

þennan hátt (Ingvar H. Ómarsson, 2013).  

Kennarar geta nýtt sér þetta í sinni kennslu. Ef kennari er búinn að setja 

inn myndband sem nemendur eiga að horfa á heima þá getur eitt verkefnið 

verið að tísta um verkefnið. Í staðin fyrir að skrifa niður spurningar getur 

farið af stað umræða á www.twitter.com og nemendur geta þá talað saman 

um efnið sem kennarinn var að setja fyrir.   

Það getur verið möguleiki fyrir kennara að halda utan um námskeiðið 

með því að nota www.twitter.com sem aðalsíðu fyrir námskeiðið. Þegar 

kennari er með mismunandi vefi fyrir myndbönd, verkefni og umræðu er 

hægt að vísa í allt á www.twitter.com með ákveðnu umræðumerki.  

 

 

 

Todaysmeet 

http://www.twitter.com/
http://www.twitter.com/
http://www.twitter.com/

Með þessari heimasíðu getur kennari með auðveldum hætti stofnað spjall 

fyrir nemendur sína um eitthvað ákveðið efni. Kennari getur beðið 

nemendur um að spjalla saman á þessari síðu um myndbandið sem þeir 

horfðu á heima. Eina sem kennari þarf að gera er að skíra kennslustofuna 

sína og ákveða hversu lengi hún á að vera aðgengileg á netinu. Á þessari 

síðu þurfa nemendur ekki að skrá sig inn. Eina sem þeir þurfa að gera er að 

ákveða nafnið sem kemur upp á umræðusvæðinu og svo geta nemendur 

hafið umræðurnar (TodaysMeet, 2014).  

 

Facebook 

Facebook er samskiptasíða þar sem fólk deilir myndum, myndböndum og 

skoðunum sínum. Kennarar geta nýtt sér þessa síðu til að búa til hóp. Þar 

inni getur kennari sett inn myndbönd, myndir, umræðu, glærur og annan 

fróðleik sem honum dettur í hug. Ef kennari setur inn myndbönd á facebook 

hópinn þá geta nemendur rætt saman um myndbandið á umræðusvæðinu 

fyrir neðan myndbandið.  

Kennari getur aldrei verið viss um að nemendur horfi á myndbandið allt 

eða einungis part af því. Þó svo að hann sé að biðja um spjall á síðunni. 

Einnig er að finna hópa sem kennarar geta leitað þekkingu í. En til eru hópar 

sem heita spegluð kennsla hópur kennarar sem vilja spegla/flipa/vendinám 

og annar hópur sem er enskur sem heitir The flipped classroom network.  

 

Google 

Google er ekki bara leitarvél. Google er að vinna með margt annað eins og 

internetvafrann google Chrome, þýðingavélina Translate, android 

smáforritarsíðu, myndbandasíðuna www.youtube.com og margt fleira.  

Það sem er hægt að nýta google í kennslu er google drive. Þar er 

möguleiki á að láta nemendur vinna verkefni. Því í google drive er hægt að 

búa til textaskjöl, glærukynningar og töflureikna svo eitthvað sé nefnt. Þar 

inni er möguleiki á að láta nemendur vinna saman með eitthvað eitt efni. 

Það getur verið að kennari sé með spurningar sem nemendur eiga að reyna 

að svara. Nemendur geta þá skráð sig inn á google og byrjað að vinna 

verkefni þar inni. Ef unnið er með textaskjal geta allir verið að vinna í einu. Á 

meðan það er verið að vinna saman í skjalinu geta allir verið að spjalla 

saman í spjallkerfinu.  

Nú hefur google gert Chrome enn öflugra með því að leyfa notendum að 

ná sér í smáforrit í tengslum við Chrome. Að ná sér í smáforrit í Chrome er 

svipað og að ná sér í smáforrit í spjaldtölvu nema að smáforritið er vistað í 

http://www.youtube.com/

vafranum. Og það er hægt að vera í hvaða tölvu sem er með sín smáforrit. 

Kennarar geta notast við smáforritin til að kenna nemendum sínum eða 

vinna ákveðið verkefni. Allt fer þetta eftir verkefni kennara og hvað hann vill 

gera. Chrome bíður uppá marga möguleika sem geta verið nytsamlegir við 

kennslustundina. Smáforritin eru flokkuð og er hægt að ná í flest þeirra sér 

að kostnaðarlausu. Kennarar geta farið í kennsluflokk og fundið þar gagnleg 

smáforrit fyrir sína kennslu hvor sem það er stærðfræði, tungumál eða 

vísindi. Það er möguleiki á að finna smáforrit í chrome store. Þessi síða er í 

stöðugri þróun og kennarar geta alltaf fundið smáforrit við sitt hæfi (Crome 

web store, 2014).  

 

Moodle 

Moodle er námsumsjónarvefur sem heldur utan um námskeið sem skólar 

eru með. Skólar geta búið til áfanga inn á vefnum og kennarar geta sett inn 

efni sem tengist áfanganum. Kennarar geta sett inn myndbönd, myndir, 

ýmis skjöl og umræður. Einnig geta kennarar látið nemendur sína taka próf, 

sent inn verkefnin sín og margt fleira. Þennan námsumsjónarvef er hægt að 

nota bæði fyrir fjarnám og staðnám (Moodle, 2014).  

Með moodle er hægt að skipuleggja námskeiðið mjög vel. Kennarar hafa 

þann möguleika að skipta niður í lotur. Allt sem kennari setur inn á 

námskeiðið getur verið falið fyrir nemanda þangað til nemandi þarf að vinna 

í því.  

 

Lesefni og myndbönd 

Mikið er til af efni á veraldarvefnum um það hvernig hinir og þessir 

kennarar eru að nota vendinám. Vendinám er ekki eins hjá öllum. En með 

því að horfa á myndbönd þar sem aðrir kennarar eru að útskýra hvernig þeir 

eru með sína kennslu þá geta kennarar lært hver af öðrum og orðið betri 

kennarar. Í þessum kafla verður bent á nokkrar síður og myndbönd sem 

hægt er að skoða fyrir þá kennara sem eru að hugsa út í að hefja vendinám.  

Til eru nokkur myndbönd sem geta reynst gagnleg fyrir kennara að skoða 

áður en farið er út í vendinám. Katie Gimbar fer til dæmis mjög auðvelda 

leið að taka upp myndbönd fyrir vendinám. Hún er með töflu og 

upptökuvél. Hún situr við töfluna og tekur upp fyrirlesturinn sem hún sendir 

svo nemendum sínum. Þetta var hennar leið til að taka upp myndböndin 

fyrir vendinámið. Með hennar aðferð nær hún að tala við alla nemendur 

sína í tímum og fara yfir vandamál sem nemendur þurfa aðstoð við. Hún er 

ekki tæknivædd en hún vildi búa til myndbönd og koma til nemenda sinna. 

Þess vegna fannst henni þessi kostur vera bestur (Gimbar, 2011).  



 

85 

Jon Bergmann kynnir hvernig hann og Aaron Sams byrjuðu á vendinámi. 

Bergmann hefur tekið viðtöl við nemendur sína á hverju ári og athugað hver 

þekking þeirra er við lok skólaársins. Hann var ekki ánægður með að 

nemendur skildu ekki námsefnið, sem þeir áttu að læra á önninni, en hann 

fékk staðfestingu á því eftir viðtöl við nemendur eftir hvert skólaár 

(Bergmann, 2014).  

Einnig eru til ýmsar bækur sem gagnlegt getur verið að lesa áður en 

kennari hefst handa við vendinám. Ein þeirra er Flip your classroom og er 

eftir Aaron Sams og Jonathan Bergman. Í bókinni lýsa þeir reynslu sinni við 

að skipta yfir í þessa kennsluaðferð. Þeir fara yfir það hvernig það var best 

fyrir þá að fara að hlutunum og hvað var ekki að virka fyrir þá. Þeir benda á 

nokkra góða þætti sem ber að hafa í huga þegar byrjað er á vendinámi. Þeir 

gáfu út bókina til að miðla þeirri þekkingu sem þeir hafa fengið við að 

breyta kennsluaðferðunum sínum (ISTE, 2012).   

Önnur bók er til um þetta efni, en það er bókin Flipping 2.0. Nokkrir 

kennarar segja þar frá reynslu sinni af vendinámi. Þessir kennarar kenndu 

stærðfræði, tungumál og vísindi. Í bókinni eru kennarar að lýsa því hvernig 

þeir framkvæmdu vendinám og nefndu nokkur dæmi um það hvað hægt er 

að gera með vendinámsaðferðinni og hvaða aðferðir þeir töldu bestar 

(Stevens, 2013).  

Skjalið, Flippped Learning Resources, nota kennarar sem þeir deila á milli 

sín þekkingu um vendinám. Í þessu skjali má finna margar upptökur af 

leiðbeiningum sem kennarar hafa tekið upp, fréttum þar sem fréttamenn 

hafa verið að skoða hvað kennarar eru að gera og síðan eru kennarar að 

miðla þekkingu sín á milli í þessu skjali. Farið er yfir upptökuforrit sem hægt 

er að nota í gegnum netið, hlaða niður og svo kaupa. Kennarar geta síðan 

sett inn umræðu um efnið og þannig miðla áfram þekkingu sín á milli 

(Spencer, 2013).  

Út frá bókunum og fyrirlestrunum sem nefndir voru hér að ofan eru 

komnar upp vefsíður í tengslum við vendinám. Þær eru margar en einungis 

verða nokkrar þeirra nefndar hér á eftir. 

Flippedlearning network er bloggsíða sem ætluð er kennurum sem eru 

að notast við vendinám. Þar inni er að finna myndbönd og greinar sem 

nýtast í vendinámi. Einnig er búið að stofna litla hópa um ákveðið efni í 

tengslum við vendinám og hver sem er getur gengið í. Til að geta skoðað 

efnið á vefsíðunni verður notandi að vera búinn að skrá sig inn. Til að geta 

gert það þá þarf að fá samþykki frá stjórnendum síðunnar. Það þarf að gefa 

upp heimasíðu sem hægt er að staðfesta að notandi sé ekki að fara senda 

fjöldapóst á síðunni (Flipped learning network, 2014).  

Jon Bergmann heldur úti heimasíður þar sem hann fer yfir þá þætti sem 

hann er að læra hverju sinni. Hann er ásamt Aaron Sams stöðugt að þróa sig 

áfram í vendinámi. Þá eru þeir stöðugt að bæta ofan á þá þekkingu sem þeir 

hafa aflað sér og reyna að fara skrefinu lengra. Um leið og Jon Bergmann 

hefur bætt við þekkingu sína og vill bæta við þekkingu annarra sem lesa 

heimasíðuna hans skrifar hann um það. Þannig viðheldur hann þekkingu 

sinni og annarra (Bregmann, 2014).   

 

Niðurhal og upphal 

Þegar verið er að vinna með gögn, myndir, ritvinnsluskjöl, myndbönd og 

hljóðrásir, er hægt að senda það frá sér á marga mismunandi vegu.  

Niðurhal er það þegar tölvan er að taka á móti gögnum. Tölvan getur 

verið að taka á móti gögnum frá annarri tölvu eða frá vefsíðu, sem er hýst af 

tölvu. Til dæmis þegar tölvan er að uppfæra hugbúnaðinn sinn þá þarf 

tölvan að ná í gögn til að geta uppfært hugbúnaðinn. Andstæðan við þessa 

aðgerð er kölluð upphal. Þá er tölvan að senda frá sér gögn í stað þess að fá 

gögn til sín frá annarra tölvu í gegnum veraldarvefinn (Techterms, e.d.). Til 

að fá góðan hraða á niðurhali þarf að hafa góða nettengingu.  

 

Kvóti hjá Símafyrirtækjum 

Símafyrirtæki á Íslandi eru með kvóta á erlendu niðurhali hjá sér. Það er að 

þegar verið er að ná í gögn utan Íslands þá telst það sem erlent niðurhal. 

Notandi sem er að nota Facebook, youtube eða Dropbox er að taka kvóta af 

erlendu niðurhali.  

Ástæðan fyrir því að símafyrirtæki eru að láta notendur borga fyrir þessa 

þjónustu er sú að Ísland er eyja og er langt frá öðrum löndum. Til að geta 

tengst umheiminum í gegnum veraldarvefinn verður að notast við sæstreng 

við gagnaflutninginn. Þessi strengur er dýr í rekstri. Ástæðan fyrir því er sú 

að það kostar meira að búa hann til og leggja hann niður á hafsbotninn. 

Þessi kostnaður endurspeglar þann kostnað sem leggst á notanda á Íslandi 

frekar en notanda á meginlandinu (EÖÞ & ÞV, 2004).  



 

87 

 

Youtube 

Youtube var stofnað í febrúar árið 2005. Ef farið er yfir tölfræði vefsins þá er 

meira 1 billjónir notenda sem horfa á vefinn í hverjum mánuði. Það er horft 

á meira en 6 billjónir klukkutíma af myndböndum í hverjum mánuði, það 

samsvarar 1 klukkutíma af myndefni á hvern jarðarbúa. Á hverri mínútu eru 

sett inn 100 klukkutímar af efni á youtube. 80% umferðar fer fram utan US 

(Yotube, 2014).  

Youtube er mjög duglegt að fara í gegnum það sem er að gerast á 

vefnum hjá þeim. Youtube fór yfir smá tölfræði þegar skólarnir voru búnir 

og þangað til þeir byrjuðu aftur. Í ágúst 2013 var horft 15% meira á 

menntaefni heldur en í apríl 2013. Horft var meðal annars á furðulegar 

vísindatilraunir, hvernig á að verða Breskur aðall og hvernig á að stoppa 

smástirni. Horft var á meira en 142 milljón klukkutíma af efni tengdu 

menntaefni þetta sumar. Þegar sumarmánuðir ársins 2012 eru bornir 

saman við sumarmánuðina 2013 þá er nánast helmingi meira áhorf 2013 

alla mánuðina. Samkvæmt þessu þá notar fólk youtube mikið til að svala 

menntaþorstanum (Abel, 2013). 

 

Internetið  

Internetið er alþjóðlegt net sem tengir saman milljónir tölva. Meira en 100 

lönd eru að skiptast á gögnum, fréttum og öðru efni (Webodelia, 2014).  

Upprunalega átti internetið að vera samskiptamáti hjá Bandaríkjunum á 

kjarnorkuárunum og árum kalda stríðsins. Bandaríkjamenn áttuðu sig á því 

að ef ráðist var á miðlæga tölvukerfið þeirra ættu þeir í erfiðleikum með að 

gera árás á andstæðingana. Því þurfti að þróa tölvukerfi sem virkaði 

öðruvísi.  

Bandaríkjamenn styrktu þróunarverkefni að nafni ARPAnet sem tengir 

saman þrjá háskóla í Bandaríkjunum auk rannsóknarstofnunar Stanford-

háskóla árið 1969. Árið 1971 voru tengdar 15 stofnanir saman við ARPAnet. 

Árið 1972 kom @ merkið til sögunar í tölvupóstinum og tölvupóstsendingar 

eins og við þekkjum í dag verður til. Árið 1974 kom TCP-samskiptastaðallinn 

sem var endurskírður seinna TCP/IP eða Transmission Control 

Protocol/Internet Protocol. Til að halda úti vefsíðu í þá daga þurfti 

svokallaða IP-tölu sem var einhverskonar heimilisfang setursins. Árið 1984 

kom síðan umdæmisheiti, DNS eða á ensku Domain Name System. Þá var 

hægt að skýra vefsetrin nöfnum í stað talna eins og það var áður. Eftir þetta 

er grunnurinn kominn að internetinu eins og við þekkjum í dag. Allt tengist 

þetta hernaði Bandaríkjamanna sem átti að tengja saman öflugar tölvur til 

að koma skilaboðum á milli. Netið var fyrst mest notað í háskólum því þeir 

sáu um að þróa það. En smám saman hefur þetta þróast til þess sem þekkist 

í dag (Daði Ingólfsson, 2003).  

 


